
Татарстан Республикасы Конституция судының 
2013 елда башкарган эше турында мәгълүмат

Татарстан Республикасы Конституция судының
 йомгаклау карарлары  
2013 елда Татарстан Республикасы Конституция суды тарафыннан 14 йомгаклау карары, шул исәптән Татарстан Республикасы законнарының норматив хокукый актларының конституциячеллеген тикшерү турындагы эшләр буенча гражданнар һәм аларның берләшмәләренең конституциячел хокуклары һәм ирекләре бозылуга карата шикаятьләре буенча 6 карар, шулай ук 8 билгеләмә кабул ителде (эшне карап тикшерүгә алудан баш тарту турында 6 билгеләмә һәм шикаять буенча эшне туктату турында 2 билгеләмә). Узган елда 19 йомгаклау карары чыгарылган иде, шулардан 4 карар һәм 15 билгеләмә гражданнарның конституциячел хокуклары һәм  ирекләре бозылуга карата кабул ителде. 

Татарстан Республикасы Конституция судының 2013 елда кабул ителгән йомгаклау карарлары эчтәлекләре буенча түбәндәге мәсьәләләргә кагылды.

Гражданин М.Ә. Гайнанов шикаятенә бәйле рәвештә Татарстан Республикасы Җир кодексының 32 статьясындагы  2 пунктының  аерым нигезләмәләренең конституциячеллеген тикшерү турындагы эш буенча Татарстан Республикасы Конституция судының 2013 елның 12 февралендәге 51-П номерлы карары.

Татарстан Республикасы Конституция судына гражданин                          М.Ә. Гайнанов Татарстан Республикасы Җир кодексының 32 статьясындагы  2 пункты нигезләмәләре белән үзенең конституциячел хокуклары бозылуга карата шикаять белән мөрәҗәгать итте, алар нигезендә Татарстан Республикасы милкендәге җирләрдән гражданнар милкенә җир кишәрлекләре авыл җирлекләрендә даими яшәү урыны буенча теркәлгән гражданнарга индивидуаль торак төзелеше өчен 0,25 гектарга кадәр мәйданда түләүсез бирелә. Мөрәҗәгать итүче күрсәткәнчә, ул 2004 елдан бирле Татарстан Республикасы Питрәч муниципаль районының Питрәч авылында яши. 2010 елда гражданин М.Ә. Гайнанов, дәгъва белдерелә торган нормага таянып, булган торак мәйданы нормаль торак шартларын тәэмин итү өчен җитәрлек булмаганга күрә, үзенең гаиләсенә индивидуаль торак төзелеше өчен җир кишәрлеген түләүсез бирүне сорап, Татарстан Республикасы Питрәч муниципаль районы Башкарма комитетына мөрәҗәгать иткән. Ләкин аңа җир кишәрлеген муниципаль милектәге җирләрдән сатып алырга тәкъдим ителгән, чөнки бары тик Татарстан Республикасы милкендәге җирләрдән генә җир кишәрлекләре түләүсез бирелә, ә индивидуаль торак төзелеше өчен яраклы җирләр Татарстан Республикасы Питрәч муниципаль районында юк.

Гражданин М.Ә. Гайнанов  фикеренчә, ул шикаять белдерә торган нигезләмәләр Татарстан Республикасы муниципаль районнарының авыл җирлекләрендә даими яшәү урыны буенча теркәлгән гражданнарга торакка хокукларын гамәлгә ашыру өчен шартлар тудырмыйлар, шулай ук дәүләт хакимияте органнарын һәм җирле үзидарә органнарын торак төзелешен кызыксындыруга этәрмиләр. Шуңа бәйле рәвештә, мөрәҗәгать итүче Татарстан Республикасы Җир кодексының 32 статьясындагы 2 пунктының дәгъва белдерелә торган   нигезләмәләре аның Татарстан Республикасы Конституциясенең 27 (беренче һәм икенче өлешләр), 28 (беренче һәм икенче өлешләр), 30, 55, 58 статьяларында билгеләнгән конституциячел хокукларын һәм ирекләрен боза дип санады.

Күрсәтелгән эшне карап, Татарстан Республикасы Конституция суды түбәндәге нәтиҗәгә килде: федераль законнар, гражданнарга җир кишәрлекләрен түләүсез бирү өчен нигезләрне, затлар даирәсен һәм шартларны билгеләп, гражданнарның авыл җирлекләрендә даими яшәү урыны буенча теркәлү фактын ул нигезләр исәбенә кертми. Моннан күренгәнчә, авыл җирлегендә яшәүче мөрәҗәгать итүче федераль законнар нигезендә индивидуаль торак төзелеше өчен җир кишәрлеге түләүсез бирелү хокукына ия затлар даирәсенә керми. 

Шул ук вакытта Татарстан Республикасы закон чыгаручысы, үзенең дискрецион вәкаләтләре кысаларында эш итеп, Татарстан Республикасы Җир кодексының 32 статьясындагы 2 пунктында Татарстан Республикасы милкендәге җирләрдән җир кишәрлекләрен авыл җирлекләрендә даими яшәү урыны буенча теркәлгән гражданнар милкенә, шул исәптән индивидуаль торак төзелеше өчен 0,25 гектарга кадәр мәйданда түләүсез бирелү  хокукын беркеткән.  
Индивидуаль торак төзелеше өчен җир кишәрлеге түләүсез бирелү турында дәгъва белдерелә торган нигезләмәдә каралган хокук үзенең эчтәлеге һәм мәгънәсе буенча җирдән файдалануның түләүле булуы хакындагы гомуми кагыйдәдән искәрмә булып тора, максатчан төсмергә ия һәм бары тик Татарстан Республикасы авыл җирлекләрендә даими яшәү урыны буенча теркәлгән гражданнарга һәм бары тик Татарстан Республикасы милкендәге җирләрдән генә бирелә. Дәгъва белдерелә торган норма белән беркетелгән күрсәтелгән категорияләрдәге гражданнарга индивидуаль торак төзелеше өчен җир кишәрлеген түләүсез алу мөмкинлеге үзенең хокукый табигате буенча авыл җирлекләрендә даими яшәү урыны буенча теркәлгән һәм үзенең торак шартларын яхшыртырга теләүче гражданнарга социаль ярдәм чарасы булып тора һәм шул нигездә торакка конституциячел хокукны гамәлгә ашыру алымнарының берсен тәшкил итә. Шуңа бәйле рәвештә әлеге норма торакка конституциячел хокукны берничек чикләүне дә үз эченә алмый.

Моннан тыш, җир кишәрлекләрен түләүсез алу буенча дәгъва белдерелә торган нормада каралган хокук Татарстан Республикасының авыл җирлекләрендә даими яшәү урыны буенча теркәлгән гражданнарга торак шартларын яхшыртуның һәм гражданнарның тормыш дәрәҗәсен күтәрүнең өстәмә алымы булып тора. Бу исә, күрсәтелгән хокукны бирү нигезләре һәм шартлары социаль-икътисадый үсешнең әлеге этабында булган финанс һәм башка матди мөмкинлекләрне исәпкә алып, республика тарафыннан мөстәкыйль билгеләнә дигәнне аңлата.
Татарстан Республикасы Конституция суды билгеләп үткәнчә, «Татарстан Республикасында торак төзелешен үстерүгә дәүләт ярдәме турында» 2004 елның 27 декабрендәге 69-ТРЗ номерлы Татарстан Республикасы Законының 6.1 статьясында (2008 елның 20 маендагы 21-ТРЗ номерлы Татарстан Республикасы Законы редакциясендә) каралган нигезләмәнең дә хокукый табигате һәм максатчан юнәлеше шундый ук, аның нигезендә Татарстан Республикасы территориясендә дәүләт милкендәге яисә муниципаль милектәге җир кишәрлекләре социаль ипотека системасында торак төзелешен гамәлгә ашыру өчен әлеге Закон кысаларында гамәлгә ашырыла торган социаль ипотекада катнашучы, авыл җирлекләрендә даими яшәү урыны буенча теркәлгән яшь белгечләр, бюджет өлкәсе һәм авыл хуҗалыгы тармагы хезмәткәрләре арасыннан булган гражданнар милкенә, социаль ипотека системасында эшчәнлеген гамәлгә ашыручы махсуслаштырылган оешма белән инвестицияләрне күздә тотучы шартнамәләр төзегән булсалар, индивидуаль торак төзелешен гамәлгә ашыру яисә шәхси ярдәмче хуҗалык алып бару өчен бер тапкыр түләүсез бирелергә мөмкин. 

Шул рәвешчә, гражданин М.Ә. Гайнановның авыл җирлегендә даими яшәү урыны буенча теркәлгән бюджет өлкәсе хезмәткәре буларак җир кишәрлеген, шул исәптән муниципаль милектәгесен дә, «Татарстан Республикасында торак төзелешен үстерүгә дәүләт ярдәме турында» 2004 елның 27 декабрендәге 69-ТРЗ номерлы Татарстан Республикасы Законында билгеләнгән башка таләпләр үтәлгән килеш, социаль ипотека системасы кысаларында бер мәртәбә түләүсез алу хокукы юкка чыкмый.

Шуңа бәйле рәвештә Татарстан Республикасы Конституция суды Татарстан Республикасы Җир кодексының 32 статьясындагы  2 пункты  нигезләмәләрен Татарстан Республикасы Конституциясенә туры килә дип таныды.  

Гражданка Л.И. Чувашлова шикаятенә бәйле рәвештә «Татарстан Республикасында халыкка адреслы социаль ярдәм турында»   2004 елның 8 декабрендәге 63-ТРЗ номерлы Татарстан Республикасы Законының 8 статьясындагы 8 пунктының  һәм Татарстан Республикасы Министрлар Кабинетының 2004 елның 17 декабрендәге 542 номерлы карары белән расланган Татарстан Республикасында халыкның аерым категорияләренә акчалата түләүләр, пособиеләр, субсидияләр һәм стипендияләр бирү тәртибе турындагы нигезләмәнең  13 пунктындагы «а»  пунктчасының  конституциячеллеген тикшерү турындагы эш буенча Татарстан Республикасы Конституция судының 2013 елның 27 мартындагы 52-П номерлы карары. 
Татарстан Республикасы Конституция судына  гражданка Л.И. Чувашлова «Татарстан Республикасында халыкка адреслы социаль ярдәм турында»   2004 елның 8 декабрендәге 63-ТРЗ номерлы Татарстан Республикасы Законының 8 статьясындагы 8 пункты  һәм Татарстан Республикасы  Министрлар Кабинетының 2004 елның 17 декабрендәге 542 номерлы карары белән расланган Татарстан Республикасында халыкның аерым категорияләренә акчалата түләүләр, пособиеләр, субсидияләр һәм  стипендияләр бирү тәртибе турындагы нигезләмәнең  13 пунктындагы  «а»  пунктчасы белән үзенең  конституциячел хокуклары һәм ирекләре бозылуга карата шикаять белән мөрәҗәгать итте. Гражданка  Л.И. Чувашлова өч балигь булмаган баласы булган ялгыз ана. Мөрәҗәгать итүченең  өлкән улы «Россия  Федерациясе Оборона министрлыгының  Казан Суворов хәрби училищесы»  федераль дәүләт казна гомуми белем бирү учреждениесендә укый. Гражданка Л.И. Чувашлова күрсәткәнчә, 2011 елның декабренә кадәр ул яшәү урыны буенча Татарстан Республикасы Тәтеш шәһәрендә теркәлгән була, шунда 18 яшькә кадәрге өч һәм аннан да күбрәк баласы булган гаиләләргә бирелә торган социаль ярдәм чаралары, шулай ук ялгыз ана баласына айлык пособие ала. 2011 елның декабрендә яшәү урыны буенча Казан шәһәрендә теркәлгәннән соң, ул Казан шәһәре муниципаль берәмлегендә Татарстан Республикасы Хезмәт, халыкны эш белән тәэмин итү һәм социаль яклау министрлыгының Вахитов районы идарәсенең  социаль яклау бүлегенә күрсәтелгән социаль ярдәм чараларын бирү турындагы гариза белән мөрәҗәгать иткән. Ләкин гражданка Чувашловага 18 яшькә кадәрге өч һәм аннан да күбрәк баласы булган гаиләләр өчен каралган социаль ярдәм чараларын бирү һәм өлкән улына айлык пособие түләүдән  баш тарталар, чөнки 2011 елның сентябреннән аның улы Казан Суворов хәрби училищесында укыганлыктан,  тулысынча дәүләт тәэминатында тора. Гражданка Л.И. Чувашлова «Татарстан Республикасында халыкка адреслы социаль ярдәм турында»   Татарстан Республикасы Законының 8 статьясындагы 8 пункты, әгәр бала укуына бәйле рәвештә тулысынча дәүләт тәэминатында булса,   мондый күпбалалы гаиләләргә социаль ярдәм чаралары бирүдән баш тарту өчен нигез булып торган, дәгъва белдерелә торган нигезләмәләргә кагылышлы өлешендә хокукый билгесезлеккә ия, чөнки ул эчтәлегеннән чыгып караганда, балаларның тулысынча дәүләт тәэминатында булуына яисә булмавына  бәйле рәвештә хокукый җайга салу аермасын күздә тотмый дип саный.
Моннан тыш, гражданка Л.И. Чувашлова дәгъва белдерелә торган Нигезләмәнең 13 пунктындагы «а»  пунктчасында билгеләнгән, балалары тулысынча, шул исәптән укуга бәйле рәвештә дәүләт тәэминатында булган гражданнарны  балага айлык пособие алучылар исемлегеннән төшереп калдыру   аның  конституциячел хокукларын һәм ирекләрен бозуга китерә, чөнки ул ата-ана хокукларыннан мәхрүм ителмәгән һәм улының ял, бәйрәм көннәрендә һәм каникул вакытларында иреккә чыкканда,  башка чыгымнардан тыш, туклану,  кием-салымнар һәм дарулар сатып алу,  ял итүне оештыру  чыгымнарын тота дип күрсәтә. Гражданка Л.И. Чувашлова «Татарстан Республикасында халыкка адреслы социаль ярдәм турында»   Татарстан Республикасы Законының 8 статьясындагы 8 пунктын  һәм Татарстан Республикасы  Министрлар Кабинетының 2004 елның 17 декабрендәге 542 номерлы карары белән расланган Татарстан Республикасында халыкның аерым категорияләренә акчалата түләүләр, пособиеләр, субсидияләр һәм  стипендияләр бирү тәртибе турындагы нигезләмәнең  13 пунктындагы  «а»  пунктчасын Татарстан Республикасы Конституциясенең 38 (беренче һәм өченче өлешләр),  54  (беренче өлеш), 58 (икенче өлеш) статьяларына туры килми дип тануны сорый.
Әлеге эшне карап, Татарстан Республикасы Конституция суды  «Татарстан Республикасында адреслы социаль яклау турында»  Татарстан Республикасы Законының 8 статьясындагы мөрәҗәгать итүче тарафыннан дәгъва белдерелә торган 8 пунктында каралган субсидияләр максатчан төсмергә ия һәм, күпбалалы гаиләләрнең  икътисадый һәм социаль хәленнән чыгып, матди уңайлыкларына ярдәм итүгә юнәлдерелгән дип билгеләп үтте. Бу субсидияләрнең хокукый табигате тагын шуңа да бәйле, алар  күпбалалы гаиләләргә  социаль ярдәм буенча өстәмә чаралар буларак биреләләр һәм  тулысынча Татарстан Республикасы бюджеты акчалары исәбеннән финансланалар.  Бу, аларны бирү нигезләрен һәм шартларын, шул исәптән  күпбалалы гаиләләр составына карата  билгеләнә торган  критерийларның да  республика тарафыннан  әлеге социаль-икътисадый үсеш этабында финанс һәм башка мөмкинлекләрне исәпкә алып мөстәкыйль билгеләнә дигәнне аңлата. Әлеге закон нигезләмәләре гаиләдә 18 яшькә кадәрге, тәрбиягә алган балаларны да кертеп, кимендә өч бала булуны күрсәтелгән субсидияләрне бирүнең хокукый  шарты буларак билгели.

Татарстан Республикасы Конституция суды   6 яшькә кадәрге бала өчен дарулар сатып алуга  айлык субсидия,  гомуми белем бирү учреждениеләре һәм  башлангыч, урта һөнәри белем бирү учреждениеләре укучыларына  уку тәмамланганчыга кадәр, ләкин 18 яшькә  җиткәнчегә кадәр генә, транспортта йөрү өчен айлык субсидия  билгеләү һәм түләү тәртибе  Татарстан Республикасы Министрлар Кабинетының  2004 елның 17 декабрендәге 542 номерлы  карары белән расланган Татарстан Республикасында халыкның аерым категорияләренә акчалата түләүләр, пособиеләр, субсидияләр һәм стипендияләр бирү тәртибе турындагы нигезләмәнең IV һәм V бүлекләрендә билгеләнгән, ә  торак һәм коммуналь  хезмәтләр өчен түләү субсидияләр бирү тәртибе һәм шартлары  Татарстан Республикасы Министрлар Кабинетының   2006 елның 24 мартындагы 126 номерлы карары белән  расланган  Татарстан Республикасында  гражданнарның аерым категорияләренә торак һәм коммуналь хезмәт күрсәтүләр өчен түләүгә субсидияләр-ташламалар  бирү тәртибе һәм шартлары турында нигезләмә белән билгеләнгән дип күрсәтте. «Татарстан Республикасында адреслы социаль яклау турында»  Татарстан Республикасы Законы нигезләмәләрен гамәлгә ашыру максатларында кабул ителгән әлеге хокукый нормаларда  күпбалалы гаиләдәге баланың  тулысынча дәүләт тәэминатында  булуының мондый гаиләгә күрсәтелгән субсидияләрне бирүдән баш тарту шарты буларак  каралуы турында нинди дә булса күрсәтмәләр юк. 
Татарстан Республикасы Конституция суды, Л.И. Чувашлованың өч баласыннан берсенең  Казан Суворов хәрби училищесында укуына бәйле рәвештә  тулысынча дәүләт тәэминатында булуы  аның гаиләсен  Татарстан Республикасында  халыкны адреслы социаль яклау турында»  2004 елның 8 декабрендәге 63-ТРЗ номерлы  Татарстан Республикасы Законының 8 статьясындагы 8 пунктында  18 яшькә кадәрге, тәрбиягә алган балаларны да кертеп, өч һәм күбрәк баласы булган гаиләләр өчен  социаль яклау  чарасыннан мәхрүм итүне күздә тотмый, дигән карарга килде.   
Татарстан Республикасы Конституция суды күпбалалы гаилә таныклыгын гамәлгә яраксыз дип таный торган гамәлдәге хокук куллану практикасының, аерым алганда, мондый гаиләдәге бала  укуга бәйле рәвештә  тулысынча дәүләт тәэминатында  булганда,  Татарстан Республикасы Министрлар Кабинетының 2012 елның 4 сентябрендәге  697 номерлы  боерыгы белән расланган Татарстан Республикасында күпбалалы гаилә таныклыгын рәсмиләштерү һәм бирү тәртибенең 11 пункты нормасына нигезләнгән булуын билгеләп үтте.  Мондый ведомство нормасы  хокукый нәтиҗәләре буенча Татарстан Республикасы Хезмәт, халыкны эш белән тәэмин итү һәм социаль яклау министрлыгының 2003 елның 30 маендагы 78 номерлы  боерыгы белән расланган Татарстан Республикасында күпбалалы ана (ата) таныклыгын рәсмиләштерү һәм бирү тәртибе турындагы нигезләмәнең  элек гамәлдә булган  13 пунктына  туры килә һәм, асылда,  күпбалалы гаиләләр дәгъва белдерелә торган закон чыгару нормасында каралган  субсидияләр алу хокукыннан, шул исәптән  баланың Казан Суворов хәрби училищесы кебек  тулысынча дәүләт тәэминатында булган гомуми белем бирү уку йортында  укуына бәйле рәвештә  ата-анасыннан аерым яшәгән очракларда да  мәхрүм ителәләр.   

Шулай итеп,  Татарстан Республикасы Конституция суды   Татарстан Республикасы Хезмәт, халыкны эш белән тәэмин итү һәм социаль яклау министрлыгының үз көчен югалткан һәм гамәлдәге боерыклары  «Татарстан Республикасында  халыкны адреслы социаль яклау турында»  2004 елның 8 декабрендәге 63-ТРЗ номерлы  Татарстан Республикасы Законы белән  беркетелгән   18 яшькә кадәрге, тәрбиягә алган балаларны да кертеп, өч һәм аннан артык баласы булган гаиләләрнең әлеге Законның 8 статьясындагы 8 пунктында каралган  субсидияләр алу хокукын  барлыкка килүне йә туктатуны  билгели торган шартлар тудыру өчен  тиешле норматив-хокукый актлар була алмыйлар.  Ләкин  әлеге ведомство норматив хокукый актлар  гражданнарның һәм аларның берләшмәләренең шикаятьләре буенча Татарстан Республикасы Конституция судының  карау предметы алмый. 

Татарстан Республикасы  Министрлар Кабинетының 2004 елның 17 декабрендәге 542 номерлы карары белән расланган Татарстан Республикасында халыкның аерым категорияләренә акчалата түләүләр, пособиеләр, субсидияләр һәм  стипендияләр бирү тәртибе турындагы нигезләмәнең  13 пунктындагы  «а»  пунктчасы нигезләмәләрен карап, Татарстан Республикасы Конституция суды  бу норма  «Балалары булган гражданнарга дәүләт пособиеләре турында»  1995 елның  19 маендагы 81-ФЗ номерлы Федераль законның турыдан-туры күрсәтмәсенә нигезләнә дип билгеләде,   аның нигезендә әлеге Федераль законның гамәлдә булуы балалары тулысынча дәүләт тәэминатында булган  Россия Федерациясе  гражданнарына, чит ил гражданнарына һәм гражданлыгы булмаган затларга кагылмый (1 статьяның икенче өлешендәге беренче абзацы).
Федераль законнарда  тулысынча дәүләт тәэминатының  хокукый җайга салуның барлык өлкәләрендә дә кулланылырга тиешле бердәм билгеләмәсе юк. Шул ук вакытта федераль закон чыгаручы  тулысынча дәүләт тәэминаты төшенчәсен аерым өлкәләрдәге мөнәсәбәтләрне җайга салуга карата  кулланылышын тәэмин итүне күздә тоткан. Аерым алганда, Россия Федерациясе  Оборона министрының 2012 елның 16 маендагы  1199 номерлы  боерыгы белән расланган  Россия Федерациясе  Оборона министрлыгы карамагындагы  Кадетлар, Суворов хәрби,  Нахимов хәрби-диңгез,  хәрби музыкаль училищелары (президентныкы) һәм кадетлар (диңгез-кадет) корпуслары турында  үрнәк нигезләмәнең 6 пунктындагы икенче абзацы нигезендә  күрсәтелгән учреждениеләрдә укучылар тулысынча дәүләт тәэминатында була. Монда  Россия Федерациясе  Оборона министрының 2009 елның  24 сентябрендәге 1030 номерлы боерыгы белән расланган Россия Федерациясе  Оборона министрлыгының Суворов хәрби,  Нахимов хәрби-диңгез,  хәрби музыкаль училищелары һәм кадетлар (диңгез-кадет) корпусларында әйберләтә мөлкәтне биләү, алардан файдалану һәм алар белән эш итү, мунча-кер юуу хезмәтен күрсәтү һәм әйберләтә мөлкәткә ремонт оештыру  кагыйдәсенең  3 пунктында  укучыларны  шәхси файдалану   өчен әйберләтә мөлкәт, инвентарь мөлкәте һәм  тоту материаллары  белән  тәэминат нормалары нигезендә тәэмин итү күздә тотыла. 

Татарстан Республикасы Конституция суды шундый нәтиҗәгә килде, дәгъва белдерелә торган Нигезләмәнең 13 пунктындагы «а»  пунктчасында каралган  бала өчен айлык пособие түләүне билгеләүдән яисә  туктатып торудан баш тарту үзенең эчтәлеге һәм хокукый мәгънәсе буенча  бюджет акчалары исәбеннән  дәүләт әлеге пособиене бирү урынына  тиешле дәүләт яисә муниципаль  учреждениесендәге балаларны  тулысынча матди тәэмин итү йөкләмәсен үз өстенә алуга бәйле.  Мондый җайга салу  социаль дәүләт принцибына  туры килә һәм   конституциячел йөкләмәләрне гамәлгә ашыру булып тора, аның нигезендә  ана булу, ата булу һәм балачак дәүләт яклавында тора (Татарстан Республикасы Конституциясе,  38 статьясы, беренче өлеш) һәм шуның белән балигъ булмаган балалары булган гаиләләрнең,  мөрәҗәгать итүче гаиләсен дә кертеп, конституциячел хокукларын бозмый. 

Шул рәвешле, Татарстан Республикасы Конституция суды «Татарстан Республикасында  халыкны адреслы социаль яклау турында»  2004 елның 8 декабрендәге 63-ТРЗ номерлы  Татарстан Республикасы Законының 8 статьясындагы 8 пунктын һәм 2004 елның 17 декабрендәге 542 номерлы Татарстан Республикасы Министрлар Кабинеты  карары белән расланган Татарстан Республикасында  халыкның аерым категорияләренә  акчалата түләүләр, пособиеләр, субсидияләр һәм стипендияләр бирү тәртибе турындагы нигезләмәнең 13  пунктындагы «а»  пунктчасын Татарстан Республикасы Конституциясенә туры килә дип таныды.

«Казан экология комплексы»  ябык акционер җәмгыяте шикаятенә бәйле рәвештә «Аерым муниципаль берәмлекләрнең чикләрен үзгәртеп кору, үзгәртү һәм Татарстан Республикасының кайбер законнарына үзгәрешләр кертү турында»  2007 елның 28 декабрендәге 69-ТРЗ номерлы Татарстан Республикасы Законының  2 статьясындагы аерым нигезләмәләрнең     конституциячеллеген тикшерү турындагы эш буенча Татарстан Республикасы Конституция судының 2013 елның 17 маендагы  53-П номерлы карары. 
Татарстан Республикасы Конституция судына «Казан экология комплексы»  ябык акционер җәмгыятеннән (алга таба – «Казан экология комплексы»  ЯАҖ) Казан шәһәре муниципаль берәмлеге, Татарстан Республикасы Биектау һәм Питрәч муниципаль районнары чикләрен үзгәртүне күздә тоткан өлешендә «Аерым муниципаль берәмлекләрнең чикләрен үзгәртеп кору, үзгәртү һәм Татарстан Республикасының кайбер законнарына үзгәрешләр кертү турында»  2007 елның 28 декабрендәге 69-ТРЗ номерлы Татарстан Республикасы Законындагы  2 статьясының  Татарстан Республикасы Конституциясенә туры килү мәсьәләсен карау үтенече белән  шикаять килде. Элек Татарстан Республикасы Биектау муниципаль районына караган җир кишәрлегендә урнашкан Самосырово каты көнкүреш калдыклары полигоны һәм элек Татарстан Республикасы Питрәч муниципаль районына караган җир кишәрлегендә урнашкан чүпне төрләргә аеру станциясе «Казан экология комплексы» ЯАҖ ның милек хокукына керә. Шикаятьтә әлеге җир кишәрлекләре мөрәҗәгать итүчегә арендага тапшырылган  һәм Самосырово каты көнкүреш калдыклары полигоны 2003 елда эшли башлаган дип  күрсәтелә. 2007 елда дәгъва белдерелә торган  Татарстан Республикасы Законы кабул ителүгә бәйле рәвештә калдыкларны күмү комплексы (каты көнкүреш калдыклары полигоны һәм чүпне төрләргә аеру станциясе) урнашкан җир кишәрлекләре Казан шәһәре чикләренә кертелде һәм алга таба, күрсәтелгән кишәрлекләрне торак пунктлар җирләре категориясенә кертеп, дәүләт күчемсез мөлкәт кадастрына үзгәрешләр кертелде. Мөрәҗәгать итүче фикеренчә, территорияләрендә Самосырово каты көнкүреш калдыклары полигоны һәм чүпне төрләргә аеру станциясе урнашкан җир кишәрлекләрен Казан шәһәре торак пункты территориясе составына кертү аларга эшкуарлык эшчәнлеген гамәлгә ашыруны тыюга китерергә мөмкин, чөнки «Җитештерү һәм куллану калдыклары турында» 1998 елның 24 июнендәге 89-ФЗ номерлы Федераль законның 12 статьясындагы 5 пункты нигезендә торак пунктлары, урман парклары, курорт, дәвалау-савыктыру, рекреация зоналары чикләрендә, шулай ук эчү һәм хуҗалык-көнкүреш максатларында су белән тәэмин итү өчен файдаланыла торган су саклау зоналарында, җир асты су объектларының су җыю мәйданнарында калдыкларны күмү тыела.

Шуңа күрә мөрәҗәгать итүче «Казан экология комплексы» ЯАҖның милек хокукындагы объектлар урнашкан җир кишәрлекләрен торак пункт –  Казан шәһәре җирләренә кушу өчен нигез булып торучы дәгъва белдерелә торган  Татарстан Республикасы Законы нигезләмәләре аның эшкуарлык һәм икътисадый эшчәнлек өлкәсендәге хокукларын һәм законлы мәнфәгатьләрен боза, аны гамәлгә ашыру өчен каршылык тудыра дип саный. Мөрәҗәгать итүче  фикеренчә, дәгъва белдерелә торган  закон нигезләмәләре Татарстан Республикасы Конституциясенең 17 (беренче өлеш), 20, 58 (икенче өлеш) статьяларына туры килми.
Татарстан Республикасы Конституция суды, әлеге эшне карап,    «Аерым муниципаль берәмлекләрнең чикләрен үзгәртеп кору, үзгәртү һәм  Татарстан Республикасының кайбер  законнарына үзгәрешләр кертү турында»  дәгъва белдерелә торган норманы үз эченә алган 2007 елның 28 декабрендәге 69-ТРЗ номерлы Татарстан Республикасы Законы, аерым алганда, Казан шәһәре муниципаль берђмлегенећ, Татарстан Республикасы Биектау һәм Питрәч муниципаль районнарының чикләрен үзгәртү мәсьәләләрен җайга сала дигән нәтиҗәгә килде. Югарыда аталган   Татарстан Республикасы Законының 2 статьясындагы дәгъва белдерелә торган нигезләмәләргә таянып,  Казан шәһәре муниципаль берђмлегенећ, Биектау муниципаль районының һәм аның составына керүче Биектау, Дачный, Семиозерка авыл җирлекләренең; Питрәч муниципаль районының һәм аның составына керүче Богородский, Кощаково авыл җирлекләренең чикләре үзгәртелә. Күрсәтелгән муниципаль берәмлекләрнең чикләрен үзгәртү, дәгъва белдерелә торган закон нигезләмәләреннән күренгәнчә,  әлеге муниципаль берәмлекләрнең вәкиллекле органнары аша белдерелгән  халык ризалыгы белән гамәлгә ашырылган. 

«Россия  Федерациясендә җирле үзидарә оештыруның гомуми принциплары турында» Федераль законның 11 статьясындагы 1 өлеше нигезендә Россия Федерациясе субъектының бөтен территориясе, авыл халкы аз булган территорияләрдән тыш, шәһәр һәм авыл җирлекләренә бүленә (1 пункт), җирлек территориясен торак пунктларның тарихи барлыкка килгән җирлекләре, алар янәшәсендәге гомуми файдалану җирләре, тиешле җирлек халкының табигатьтән традицион файдалану территорияләре, рекреацион җирләр, җирлек үсеше өчен җирләр тәшкил итә (3 пункт); җирлек территориясе составына җирләр милек рәвешләренә һәм максатчан билгеләнешенә карамастан керә (4 пункт); шәһәр җирлеге территориясе составына бер шәһәр яисә бер  поселок, шулай ук шәһәр җирлегенең генераль планы нигезендә аның социаль, транспорт һәм башка  инфраструктурасы өчен билгеләнгән территорияләре (муниципаль берәмлекләр булып тормаучы поселоклар һәм авыл торак пунктлары территорияләрен дә кертеп) (5 пункт); Россия Федерациясе субъектларының  җирлекләрнең чикләрен билгели һәм үзгәртә торган законнарында әлеге җирлекләрнең территорияләре составына керә торган торак пунктлары исемлеге булырга тиеш  (6.1 пункт). «Күчемсез мөлкәтнең дәүләт кадастры турында» 2007 елның 24 июлендәге 221-ФЗ номерлы Федераль законның 9 статьясы нигезендә күчемсез мөлкәтнең дәүләт кадастрына шулай ук Россия Федерациясе субъектлары арасындагы чикләр, муниципаль берәмлекләр чикләре, торак пунктлар чикләре турында белешмәләр дә кертелә. Бу белешмәләргә күрсәтелгән чикләрнең тасвирламасы да, әлеге гавами-хокукый берәмлекләрнең чикләрен билгеләү яисә үзгәртү турындагы хокукый актлар хакындагы мәгълүмат та керә. Федераль законнарның әлеге нормалары эчтәлегеннән күренгәнчә, «муниципаль берәмлек» һәм «торак пункт» төшенчәләре тәңгәл буларак карала алмый. Димәк, федераль закон чыгаручы муниципаль берәмлекләрнең һәм торак пунктларның чикләрен билгеләү һәм үзгәртү буенча төрле тәртип билгеләгән.  
Россия  Федерациясе Шәһәр төзелеше кодексының 18 статьясындагы 5 өлеше, 23 статьясындагы 1, 2 һәм 3 өлешләре, Россия Федерациясе Җир кодексының 8, 83 һәм 84 статьялары, «Россия  Федерациясе Шәһәр төзелеше кодексын гамәлгә кертү турында»  2004 елның 29 декабрендәге 191-ФЗ номерлы Федераль законның 4.1 статьясындагы 3 өлеше нигезендә торак пунктлар чикләре җирлекләрнең (шәһәр округларының) генераль планнары белән билгеләнә һәм үзгәртелә, алар муниципаль берәмлекләрнең вәкиллекле органнары тарафыннан йә, аерым очракларда һәм аерым вакытка кадәр, җир кишәрлекләрен торак пунктлар чикләренә кертү яки җир кишәрлекләрен торак пунктлар чикләреннән чыгару юлы белән раслана, ә муниципаль берәмлекләрнең чикләрен билгеләү һәм үзгәртү Россия Федерациясе субъектының тиешле законы белән җайга салына. Бу чакта муниципаль берәмлек территориясе составына керә торган җирләрнең категорияләре үзгәрми, чөнки Россия Федерациясе Җир кодексы нигезендә җирләрне бер категориядән икенче категориягә күчерү аларның милек рәвешләренә бәйсез рәвештә торак пунктларның чикләрен билгеләү яисә үзгәртү юлы белән гамәлгә ашырыла (8 статьяның 1 пункты).
Россия Федерациясе Конституция Суды берничә мәртәбә билгеләп үткәнчә, Россия  Федерациясе Конституциясенең 131 статьясы «Россия Федерациясендә җирле үзидарә оештыруның гомуми принциплары турында» 2003 елның 6 октябрендәге 131-ФЗ номерлы Федераль законның 2 статьясындагы 1 өлешенә, 10 статьясындагы 1 өлешенә, 11 статьясындагы 1 өлешенә, Россия Федерациясе Шәһәр төзелеше кодексының 18 статьясындагы 5 өлеше, 23 статьясындагы 1, 2 һәм 3 өлешләренә бәйле рәвештә муниципаль берәмлекләрнең чикләрен билгеләү һәм үзгәртү турында Россия Федерациясе субъектлары законнары җирле үзидарәнең территориаль оешмасына бәйле хокукый мөнәсәбәтләрне җайга сала, һәм торак пунктларның чикләрен шәһәр эшчәнлеге объектлары буларак билгеләү мәсьәләләренә кагылмый. Россия Федерациясе субъекты законы белән муниципаль берәмлек чикләрен билгеләү җирлек, шул исәптән шәһәр округы составына кертелгән җирләрнең категорияләрен үзгәртүгә китерми. Шулай итеп, муниципаль берәмлек чикләрендә төрле категорияләрдәге җирләр булырга мөмкин, ә муниципаль берәмлек чикләрен билгеләү аның составына кертелгән җирләрнең категорияләрен үзгәртү өчен хокукый нигез булып тормый (2012 елның 16 февралендәге 285-О-О номерлы, 2012 елның 17 июлендәге 1393-О номерлы билгеләмәләре).
Димәк, мөрәҗәгать итүченең дәгъва белдерелә торган нормалар нигезендә Казан шәһәренең чикләре муниципаль берәмлек буларак түгел, торак пункт буларак үзгәртелгән, һәм шуңа бәйле рәвештә, мөрәҗәгать итүче фикеренчә, «Казан экология комплексы» ЯАҖ объектлары урнашкан җирләрнең категорияләре үзгәртелгән дигән дәлилләре нигезсез. Шуннан чыгып, дәгъва белдерелә торган нигезләмәләр Казан шәһәре муниципаль  берәмлеге территориясе составындагы җирләрнең категориясен үзгәртү мәсьәләләренә кагылмый, шуңа күрә мөрәҗәгать итүчегә эшкуарлык һәм башка икътисадый эшчәнлек белән шөгыльләнү өчен каршылык тудырмыйлар. 

Шулай итеп, үзенең конституциячел-хокукый мәгънәсе буенча Казан шәһәре муниципаль берәмлеге, Татарстан Республикасы Биектау һәм Питрәч муниципаль районнары чикләрен үзгәртүне күздә тоткан өлешендә «Аерым муниципаль берәмлекләрнең чикләрен үзгәртеп кору, үзгәртү һәм Татарстан Республикасының кайбер законнарына үзгәрешләр кертү турында» 2007 елның 28 декабрендәге 69-ТРЗ номерлы Татарстан Республикасы Законының 2 статьясы нигезләмәләре Татарстан Республикасында кеше һәм гражданның, шул исәптән гражданнар берләшмәсенең – «Казан экология комплексы» ЯАҖнең конституциячел хокукларын һәм иреген бозмый, чикләми һәм киметми һәм шуның нәтиҗәсендә Татарстан Республикасы Конституциясенә, шул исәптән аның 17 (беренче өлеш), 20, 58 (икенче өлеш) статьяларына каршы килми. 

Шул рәвешле, Татарстан Республикасы Конституция суды Татарстан Республикасы Биектау һәм Питрәч муниципаль районнары чикләрен үзгәртүне күздә тоткан өлешендә «Аерым муниципаль берәмлекләрнең чикләрен үзгәртеп кору, үзгәртү һәм Татарстан Республикасының кайбер законнарына үзгәрешләр кертү турында» 2007 елның  28 декабрендәге 69-ТРЗ номерлы Татарстан Республикасы Законының 2 статьясы нигезләмәләрен Татарстан Республикасы Конституциясенә туры килә дип таныды.
Гражданка Р.Р. Гобәйдуллина шикаятенә бәйле рәвештә Татарстан Республикасы Министрлар Кабинетының  2008 елның 16 маендагы 326 номерлы карары (Татарстан Республикасы Министрлар Кабинетының 2013 елның 11 июнендәге 398 номерлы карары редакциясендә) белән расланган Торак шартларын яхшыртуга мохтаҗ күпбалалы гаиләләрне торак белән тәэмин итү өчен сертификатлар бирү кагыйдәләренең 16 пунктындагы икенче абзацының, 17 пунктындагы өченче абзацының һәм 34 пунктының беренче абзацының конституциячеллеген тикшерү турындагы эш буенча Татарстан Республикасы Конституция судының 2013 елның 10 июлендәге 54-П номерлы карары.
Татарстан Республикасы Конституция судына гражданка                            Р.Р. Гобәйдуллина «Торак шартларын яхшыртуга мохтаҗ күпбалалы гаиләләрне, үзләренә беркетелгән торак урыны булмаган ятим балаларны һәм ата-ана каравыннан мәхрүм калган балаларны, ятим балалар һәм ата-ана тәрбиясеннән мәхрүм калган балалар арасыннан булган затларны торак белән тәэмин итү чаралары турында» Татарстан Республикасы Министрлар Кабинетының 2007 елның 18 декабрендәге 732 номерлы карарына үзгәрешләр кертү хакында» Татарстан Республикасы Министрлар Кабинетының 2008 елның 16 маендагы 326 номерлы карары белән расланган Торак шартларын яхшыртуга мохтаҗ күпбалалы гаиләләрне, үзләренә беркетелгән торак урыны булмаган ятим балаларны һәм ата-ана каравыннан мәхрүм калган балаларны, ятим балалар һәм ата-ана тәрбиясеннән мәхрүм калган балалар арасыннан булган затларны торак белән тәэмин итү өчен сертификатлар бирү һәм аларны гамәлгә ашыру кагыйдәләренең 16 пунктындагы икенче абзацы, 17 пунктындагы өченче абзацы һәм 34 пунктындагы беренче абзацы белән үзенең конституциячел хокуклары һәм ирекләре бозылуга карата шикаять белән мөрәҗәгать итте. Гражданка Р.Р. Губайдуллина биш баласы һәм оныгы белән бергә Татарстан Республикасының Әлмәт шәһәрендә тулай торакта яши. Өченче бала туганнан соң мөрәҗәгать итүченең күпбалалы гаиләсе 1990 елның августыннан бирле Татарстан Республикасы Әлмәт районы администрациясендә торак шартларын яхшыртуга мохтаҗ буларак исәптә тора. Татарстан Республикасы Әлмәт муниципаль районы Башкарма комитеты 2009 елның 25 декабрендә Гобәйдуллиннар гаиләсен торак сертификаты алучылар реестрына кертүдән баш тарткан. Мөрәҗәгать итүченең мәрхүм ире А.Г. Гобәйдуллин сертификат алу хокукын тану турында дәгъва гаризасы белән Татарстан Республикасы Әлмәт шәһәр судына мөрәҗәгать иткән. Әлмәт шәһәр судының 2010 елның 24 февралендәге карары белән үзенең гаиләсен Татарстан Республикасы Әлмәт муниципаль районы буенча  торак сертификаты алу хокукына ия күпбалалы гаиләләр исемлегенә кертү турында гражданин А.Г. Гобәйдуллинның гаризасы канәгатьләндерелгән. 

Суд карарын үтәү йөзеннән А.Г. Гобәйдуллин гаиләсе Татарстан Республикасы буенча сертификат алу хокукына ия күпбалалы гаиләләрнең җыелма  исемлегенә,  Татарстан Республикасы Әлмәт муниципаль районы Башкарма комитетында  исәпкә куелу датасыннан чыгып, – 2009 елның 27 июленнән кертелгән. Ләкин гаилә хәзерге вакытка кадәр торак сатып алу сертификаты алмаган. Мөрәҗәгать итүче күрсәткәнчә, Кагыйдәләрнең 16 пунктындагы икенче абзацында һәм 17 пунктындагы өченче абзацында билгеләнгән хокукый җайга салу шәһәрдә яшәүче күпбалалы гаиләләргә  авыл җирлегендә яшәүче күпбалалы гаиләләргә караганда бернинди өстенлекне дә күз алдында тотмый. Мөрәҗәгать итүче раслаганча, авыл халкы үз торагын зурайту, өстәп кору һәм яхшырту мөмкинлегенә ия, ә шәһәрдә яшәүче гражданка  Р.Р. Гобәйдуллина гаиләсе торак шартларын бары тик торак сертификаты ярдәмендә торак сатып алу хисабына гына яхшыртырга мөмкин. Аның фикеренчә, шәһәрдә яшәүче күпбалалы гаиләләр авыл җирлегендә яшәүче күпбалалы гаиләләр белән чагыштырганда бертигез халәттә тормый, ә дәгъва белдерелә торган нормалар торак сертификаты алганда әлеге гаиләләрне бертигез халәткә куя. Шуңа бәйле рәвештә ул шәһәрдә яшәүче күпбалалы гаиләләр торак сертификатларын чиратсыз алырга тиеш дип саный. Моннан тыш, гражданка Р.Р. Гобәйдуллина күрсәтелгән Кагыйдәләрнең 34 пунктындагы беренче абзацы нигезләмәләре сатып алына торган торакның хакын торак сертификаты хисабына тулысынча түләргә мөмкинлек бирми дип билгеләп үтә, чөнки бүлеп бирелә торган акчалар торакның базар хакының  бары тик 60—70 процентын гына каплый, калган өлешен күпбалалы гаилә үз акчалары исәбеннән түли. Мөрәҗәгать итүче фикеренчә, Кагыйдәләр торак урынын торак сертификаты хисабына сатып алганда күпбалалы гаилә чыгымнарын тулысынча компенсацияләүне билгеләргә тиеш. Бәян ителгәннәр нигезендә гражданка  Р.Р. Гобәйдуллина Татарстан Республикасы Конституция судыннан күрсәтелгән Кагыйдәләрнең 16 пунктындагы икенче абзацын, 17 пунктындагы өченче абзацын һәм 34 пунктының беренче абзацын Татарстан Республикасы Конституциясенең 55 статьясына туры килми дип тануны сорый, аның нигезендә һәркем торакка хокуклы, беркем дә торагыннан нигезсез рәвештә мәхрүм ителә алмый; дәүләт хакимияте органнары һәм җирле үзидарә органнары торак төзелешен хуплыйлар, торакка хокукны гамәлгә ашыру өчен шартлар тудыралар.

Татарстан Республикасы Конституция суды, әлеге эшне карап, Россия Федерациясе Торак кодексының 57 статьясындагы 1 өлеше, торак урыннарына мохтаҗлар буларак исәптә торучы гражданнарга социаль наем шартнамәләре буенча торак урыннары бирү тәртибен беркетеп, торак урыннарын мондый гражданнарны исәпкә алу вакытыннан чыгып чиратлылык тәртибендә бирү турындагы гомуми кагыйдәне билгели дип күрсәтте. 2006 елның 21 мартындагы 153 номерлы Россия Федерациясе Хөкүмәте карары белән расланган 2011 – 2015 елларга «Торак» федераль максатчан программасының «Федераль законнарда билгеләнгән гражданнар категорияләрен торак белән тәэмин итү буенча дәүләт йөкләмәләрен үтәү» ярдәмче программасын гамәлгә ашыру кысаларында дәүләт торак сертификатларын чыгару һәм аларны гамәлгә ашыру кагыйдәләре, шулай ук сертификат алырга теләүче гражданнарның исемлекләрен һәм мондый гражданнарның җыелма исемлеген төзү ярдәмче программада катнашучы гражданнар торак урыннарына мохтаҗлар буларак исәпкә куелган вакытка бәйле рәвештә гамәлгә ашырыла дип билгели. Бу чакта җыелма исемлек гражданнарның һәр категориясе буенча  ярдәмче программада катнашучы гражданнар торак урыннарга мохтаҗлар буларак нинди хронологик эзлеклелектә исәпкә куелган булсалар,  шул  рәвешчә төзелә (Кагыйдәләрнең 24, 26 пунктлары). Торак шартларын яхшыртуга мохтаҗ күпбалалы гаиләләрне торак белән тәэмин итү өчен сертификатлар бирү, аларны гамәлгә ашыру кагыйдәләренең мөрәҗәгать итүче тарафыннан дәгъва белдерелә торган 16 пунктындагы икенче абзацында һәм 17 пунктының өченче абзацында гражданнарның җыелма исемлеген һәм сертификатлар алучы гражданнарның, сертификат алу өчен резервка кертелгән гражданнарның исемлекләрен төзү тәртибе күрсәтелә. 
Димәк, шикаять бирелә торган нормалар торак шартларын яхшыртуга мохтаҗ күпбалалы гаиләләр исемлеген төзегәндә чиратлылыкның федераль законнарда күрсәтелгән шул ук критериен (хронологик тәртипне) билгелиләр. Монда гражданнарны торак урыннары белән тәэмин итүне күздә тотучы гамәлдәге хокукый нормалар федераль дәрәҗәдә дә, республика дәрәҗәсендә дә шәһәр һәм авыл җирлегендә яшәүчеләргә карата торак урынын сатып алу өчен торак бирү шартларын һәм тәртибен йә дәүләт ярдәме чараларын дифференциацияләүне билгеләми. 
Дәгъва белдерелә торган Кагыйдәләрнең 16 пунктындагы икенче абзацы һәм 17 пунктындагы өченче абзацы нигезләмәләренең күпбалалы гаиләләргә торак сертификаты бирү чиратлылыгын аларның яшәү урынына (шәһәр яисә авыл җирлеге) бәйле итеп куймавы  торакка хокукны гамәлгә ашырганда күпбалалы гаиләләрнең барысы өчен дә бертигез шартлар тәэмин итә. Исемлекләр төзүнең хронологик принцибы  кешенең һәм гражданның хокуклары тигезлеген бозмый, чөнки торак белән тәэмин ителүгә мохтаҗ барлык гражданнар өчен, күпбалалы гаиләләр әгъзаларын да кертеп, билгеләнгән тәртип бердәй. 

Дәгъва белдерелә торган нормаларга карата шәһәрдә яшәү факты  гражданнарның күрсәтелгән категориясе өчен торак сертификатларын бирү тәртибен башкача хокукый җайга салуны гамәлгә ашыруга нигез булып тора алмый. Мөрәҗәгать итүченең шәһәрдә яшәүче күпбалалы гаиләләр торак сертификатларын чиратсыз алырга тиеш дип раславы Татарстан Республикасы Конституциясенең, яшәү урынына карамастан кеше һәм гражданның хокуклары һәм ирекләре тигезлеген игълан итә торган, 28 статьясына (икенче өлеш) туры килми,  һәм шуңа күрә нигезсез булып тора. 

Дәгъва белдерелә торган Торак шартларын яхшыртуга мохтаҗ күпбалалы гаиләләрне торак белән тәэмин итү өчен сертификатлар бирү, аларны гамәлгә ашыру кагыйдәләре күпбалалы гаиләләрнең торак субсидиясе алуга хокукын гамәлгә ашыру механизмын билгели. Әлеге Кагыйдәләрнең 34 пунктындагы беренче абзацында сертификат хуҗасы торак урынны субсидия акчалары чикләрендә генә түгел, үз акчасына һәм (яисә) заем (кредит) акчаларына да сатып алырга мөмкин  дип каралган.  Күрсәтелгән Кагыйдәләрнең 8 пункты нигезендә  күпбалалы гаиләләр өчен субсидия күләме Татарстан Республикасында торакның гомуми мәйданының 1 квадрат метрына  Россия Федерациясе  Региональ үсеш министрлыгы боерыгы белән тиешле чорга расланган  уртача хакыннан чыгып билгеләнә. Россия Федерациясе Конституция Судының торак урынын сатып алу өчен субсидияләр бирү юлы белән гражданнарның аерым категорияләренә торак хокукын гамәлгә ашыруга бәйле карарларыннан күренгәнчә, дәүләт торак сертификатларын куллану Россия Федерациясе Конституциясенә каршы килми, ләкин алар ярдәмендә граждан сайлап алынган яшәү урынында  минимум лаеклы түләү белән торак сатып алу мөмкинлеге белән  тәэмин ителә торган өлешендә. Базар икътисады шартларында торак урынын милеккә сатып алу өчен түләүсез субсидия күләмен торак базар бәясенең тулы эквиваленты да, гражданга үзе сайлап алган торак урыны үзенчәлекләреннән чыгып, милеккә сатып алу мөмкинлеге бирә торган акчаларның уртача исәпләнгән суммасы да йә әлеге акчалар тулысынча яки өстәп үз (заем) акчалары да тәшкил итәргә мөмкин (2007 елның 5 апрелендәге 5-П номерлы карары, 2008 елның 21 февралендәге 99-О-О номерлы, 2008 елның 6 октябрендәге 679-О-О номерлы билгеләмәләре).  

Димәк, дәгъва белдерелә торган нормада торак урынын сатып алу шартын, шул исәптән үз акчаларына һәм (яисә) заем (кредит) акчаларына сатып алуны, билгеләү торакка конституциячел хокукны бозу буларак карала алмый.   

Шул рәвешле, Татарстан Республикасы Конституция суды Татарстан Республикасы Министрлар Кабинетының  2008 елның 16 маендагы 326 номерлы карары  (Татарстан Республикасы Министрлар Кабинетының 2013 елның 11 июнендәге 398 номерлы карары редакциясендә) белән расланган  Торак шартларын яхшыртуга мохтаҗ күпбалалы гаиләләрне торак белән тәэмин итү өчен сертификатлар бирү, аларны гамәлгә ашыру кагыйдәләренең 16 пунктындагы икенче абзацын, 17 пунктындагы өченче абзацын һәм 34 пунктының беренче абзацын Татарстан Республикасы Конституциясенә туры килә дип  таныды.

Гражданка С.Р. Изамбаева шикаятенә бәйле рәвештә «Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында» 2007 елның 13 июлендәге 31-ТРЗ номерлы Татарстан Республикасы Законының 10 статьясындагы «д»  пунктының икенче абзацындагы, «ж» пунктының унбишенче һәм егерменче абзацларындагы аерым нигезләмәләрнең конституциячеллеген тикшерү турындагы эш буенча Татарстан Республикасы Конституция судының 2013 елның 18 октябрендәге 55-П номерлы карары.
Татарстан Республикасы Конституция судына гражданка                           С.Р. Изамбаева «Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында» 2007 елның 13 июлендәге 31-ТРЗ номерлы Татарстан Республикасы Законының 10 статьясындагы «д»  пунктының икенче абзацындагы, «ж» пунктының унбишенче һәм егерменче абзацларындагы аерым нигезләмәләре белән үзенең конституциячел хокуклары бозылуга карата шикаять белән мөрәҗәгать итте. Мөрәҗәгать итүче ире, ике балигъ булмаган баласы, ике опекага алынган энесе, шулай ук иренең әтисе белән 34,2 кв. метрлы хосусыйлаштырылган фатирда яши. Аның бер баласы – инвалид, опекага алынган бер бала – Россия  едерациясе Хөкүмәтенең 2006 елның 16 июнендәге 378 номерлы карары белән расланган Авыр төрдәге хроник авырулар исемлегенә кертелгән,  гражданнарның  бер фатирда бергә яшәүләре  мөмкин булмаган авыру белән интегүче инвалид. Гражданка                        С.Р. Изамбаева 2012 елда аны һәм аның гаилә әгъзаларын социаль наем шартнамәсе буенча бирелә торган торак урыннарына мохтаҗлар буларак исәпкә алу турында гариза белән Казан шәһәренең Авиатөзелеш һәм Яңа Савин районнары  администрациясенә мөрәҗәгать иткән. Ләкин азкеремле гражданнар гаиләсе булып саналмаганга күрә, алар исәпкә куелмаган, чөнки исәпләү чорында мөрәҗәгать итүче гаиләсенең һәр әгъзасына туры килә торган уртача айлык керем  8540 сум 21 тиен тәшкил итә һәм «Гражданнарның 2012 елның өченче кварталына салым салынырга тиешле керемнәренең һәм мөлкәтенең иң чик  күрсәткечләрен раслау турында»  Казан шәһәре муниципаль берәмлеге Башкарма комитетының 2012 елның 16 июлендәге  1822 р номерлы күрсәтмәсе белән 6064 сум күләмендә билгеләнгән иң чик күрсәткечтән артып киткән. Мөрәҗәгать итүче күрсәткәнчә, аның гаиләсенең һәр әгъзасына туры килә торган керем күләмен исәпләгәндә, дәгъва белдерелә торган нормалардан чыгып, аларны азкеремлеләр дип тану өчен ике инвалид баланың социаль пенсияләре, опекага алынган баланың туендыручыны югалту очрагы буенча социаль пенсиясе, гаиләгә опекага алынган ике баланы карап тоту өчен  бирелә торган акчалар, ике инвалид балага айлык акчалата түләүләр һәм инвалид балалары булган гаилә буларак коммуналь хезмәт күрсәтүләргә түләү өчен субсидияләр-ташламалар исәпкә алынган. 

Гражданка С.Р. Изамбаева  фикеренчә, күрсәтелгән акчалата түләүләр аеруча социаль киеренке категорияләргә керүче гражданнарның яшәү өчен мөһим ихтыяҗларын канәгатьләндерүгә, ә опекага алынган баланың керемнәре, шул исәптән алиментлар, пенсияләр, пособиеләр һәм аны карап тотуга бирелә торган башка социаль түләүләр суммалары, Россия Федерациясе Граждан кодексының 37 статьясындагы 1 пунктына нигезләнеп,  опекун яисә попечитель тарафыннан бары тик опекага алынган бала мәнфәгатьләрендә, алдан ук  опека һәм попечительлек органы рөхсәте белән генә тотыла. Шуңа бәйле рәвештә ул дәүләт социаль ярдәменең әлеге төрләре торак шартларын яхшыртуга билгеләнмәгән, аларны бирү гражданнарны азкеремлеләр дип тану турындагы карар кабул ителгәндә исәпкә алынмаска һәм шуңа күрә аларны  социаль наем шартнамәсе буенча торак урыннарына мохтаҗлар буларак исәпкә куелуга каршылык тудырмаска тиеш дип саный.
Бәян ителгәннәр нигезендә гражданка С.Р. Изамбаева «Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында» 2007 елның 13 июлендәге  31-ТРЗ номерлы Татарстан Республикасы Законының 10 статьясындагы «д» пунктының икенче абзацындагы, «ж» пунктының унбишенче һәм егерменче абзацларындагы аерым нигезләмәләрне Татарстан Республикасы Конституциясенең 38 (беренче һәм өченче өлешләр), 54 (беренче өлеш), 55 һәм 58 (икенче өлеш) статьяларына туры килми дип тануны сорады.
Татарстан Республикасы Конституция суды, әлеге эшне карап, күрсәтелгән социаль түләүләрнең инвалид балалар, ятим балалар һәм ата-ана каравыннан мәхрүм калган балалар, гаиләгә опекага (попечительлеккә) алынган балалар тәрбияләнә торган гаиләләрнең матди тәэмин ителешен яхшыртуга юнәлдерелгән булуын күрсәтте. Әлеге түләүләрнең финанс чыганаклары: федераль бюджет һәм Татарстан Республикасы бюджеты акчалары. Шулай итеп, үзенең хокукый табигате буенча алар әлеге гаиләләргә дәүләт социаль ярдәме төре булып торалар. 

Дәүләт социаль ярдәменең карала торган төрләрен бирү даими нигездә гамәлгә ашырыла. Шуңа бәйле рәвештә  опекунга (попечительгә) опекага алынган затны карау өчен бүлеп бирелгән пенсияләр, акчалар, шулай ук айлык акчалата түләү һәм коммуналь хезмәт күрсәтүләр өчен түләүгә субсидияләр-ташламалар гаиләнең мөлкәти хәленә йогынты ясый торган тотрыклы керем төрләре булып торалар. 

Инвалид балалар, ятим балалар һәм ата-ана каравыннан мәхрүм калган балалар тәрбияләүче гаиләләргә матди ярдәмнең аталган төрләрен күрсәтү Россия Федерациясе Конституциясендә беркетелгән социаль дәүләт максатларына (7 статья, 1 өлеш), шулай ук авыру, инвалидлык, туендыручысын югалту очрагында,  балалар тәрбияләү өчен һәм законда билгеләнгән башка очракларда социаль тәэминат буенча дәүләтнең бурычына бәйле (39 статья, 1 өлеш). Шундый ук нормалар Татарстан Республикасы Конституциясендә дә бар (13 статья һәм 54 статья, беренче өлеш). Димәк, социаль ярдәмнең күрсәтелгән  төрләрен алучы гражданнар өчен  алар керем булып тора һәм билгеле бер тормыш-көнкүреш дәрәҗәсен тәэмин итә. Социаль наем шартнамәләре буенча муниципаль  торак фондыннан  торак урыннары бирү максатларында гаиләнең һәр әгъзасына яисә ялгыз яшәүче гражданга аларны аз керемлеләр дип тану өчен туры килә торган керем күләмен билгеләгәндә исәпкә алына торган керем төрләре федераль закон чыгаручы тарафыннан Россия Федерациясе субъектларының дискрецион вәкаләтләре итеп билгеләнә (Россия Федерациясе Торак кодексының 13 статьясындагы 3 пункты). Димәк, күрсәтелгән керем күләмен билгеләгәндә исәпкә алына торган керем төрләре Татарстан Республикасы тарафыннан мөстәкыйль билгеләнә, шул исәптән  республиканың финанс һәм башка матди мөмкинлекләрен исәпкә алып та,  һәм, димәк,  мөрәҗәгать итүче тарафыннан дәгъва белдерелә торган  нормаларда каралган дәүләт социаль ярдәме төрләре кеше һәм гражданның конституциячел хокукларын һәм ирекләрен боза торган нормалар буларак карала алмый.  

Шул рәвешле Татарстан Республикасы Конституция суды «Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында» 2007 елның 13 июлендәге  31-ТРЗ номерлы Татарстан Республикасы Законының 10 статьясындагы «д» пунктының икенче абзацындагы, «ж» пунктының унбишенче һәм егерменче абзацларындагы аерым нигезләмәләрне Татарстан Республикасы Конституциясенә туры килә дип таныды. 
Татарстан Республикасы Конституция суды тагын шуны да билгеләп үтте: дәгъва белдерелә торган нормаларны Татарстан Республикасы Конституциясендәге нормаларга туры килә дип тану гражданнарны азкеремлеләр дип тану һәм аларга муниципаль торак фондыннан торак урыннарын социаль наем шартнамәләре буенча бирү максатларында гаиләнең һәр әгъзасына туры килә торган керем күләмен билгеләү тәртибен хокукый җайга салуны алга таба камилләштерергә комачаулык итми. Татарстан Республикасы Конституция суды гаиләдә инвалид балаларның һәм опекага (попечительлеккә) алынган балаларның барлыгын исәпкә алуны дифференциацияле  җайга салуны билгеләп, аларның социаль киеренкелеген исәпкә алып, ятим балаларны һәм ата-ана каравыннан мәхрүм калган балаларны гаиләләргә алу өчен стимул булып торыр иде һәм шушы категорияләрдәге гражданнарның социаль яклану дәрәҗәсен арттырырга һәм, ахыр чиктә, социаль дәүләт максатларына ирешергә, кешенең лаеклы яшәешен һәм ирекле үсешен тәэмин итә торган шартлар тудырырга мөмкинлек бирер иде.  

Бу рәвешле хокукый җайга салу шулай ук Россия Федерациясе Президентының 2012 елның 1 июнендәге 761 номерлы Указы белән расланган 2012 – 2017 елларга балалар мәнфәгатьләрендәге гамәлләрнең милли стратегиясе принципларына һәм бурычларына туры килер иде.  Моннан тыш, мондый алым инвалидларны һәм балаларны яклау хокуклары өлкәсендә халыкара стандартларга туры килер иде.

Гражданин Р.М. Нуриев шикаятенә бәйле рәвештә Татарстан Республикасы Министрлар Кабинетының 2005 елның 7 июнендәге 251 номерлы карары (Татарстан Республикасы Министрлар Кабинетының 2013 елның 12 мартындагы 157 номерлы карары редакциясендә) белән расланган Гражданнарның авыл җирендә, эшчеләр поселокларында (шәһәр тибындагы поселокларда) эшләүче һәм яшәүче кайбер категорияләренә торакка һәм коммуналь хезмәтләргә түләү буенча социаль ярдәм чараларын күрсәтү тәртибенең 2 пунктындагы бишенче абзацының һәм 13 пунктының конституциячеллеген тикшерү турындагы эш буенча Татарстан Республикасы Конституция судының 2013 елның 27 ноябрендәге  56-П номерлы карары.
Татарстан Республикасы Конституция судына  гражданин Р.М. Нуриев Татарстан Республикасы Министрлар Кабинетының 2005 елның 7 июнендәге 251 номерлы карары (Татарстан Республикасы Министрлар Кабинетының 2013 елның 12 мартындагы 157 номерлы карары редакциясендә) белән расланган Гражданнарның авыл җирендә, эшчеләр поселокларында (шәһәр тибындагы поселокларда) эшләүче һәм яшәүче кайбер категорияләренә торакка һәм коммуналь хезмәтләргә түләү буенча социаль ярдәм чараларын күрсәтү тәртибенең 2 пунктындагы бишенче абзацы һәм 13 пункты белән үзенең конституциячел хокуклары һәм ирекләре бозылуга карата шикаять белән мөрәҗәгать итте. Әлеге Тәртипнең 2 пунктындагы мөрәҗәгать итүче тарафыннан дәгъва белдерелә торган бишенче абзацында торак һәм коммуналь хезмәт күрсәтүләр өчен түләүгә субсидияләр-ташламалар рәвешендә социаль ярдәм чаралары табибларга, провизорларга, урта медицина һәм фармацевтика белеме булган хезмәткәрләргә, дәүләт социаль хезмәтләр системасының турыдан-туры социаль-медицина хезмәте күрсәтү белән шөгыльләнүче медицина хезмәткәрләренә, шулай ук  авыл җирендә урнашкан медицина учреждениеләрендә, социаль хезмәт күрсәтү учреждениеләрендә кимендә 10 ел эшләгән һәм шунда яшәүче пенсиягә чыккан хезмәткәрләргә күрсәтелә дип карала. Күрсәтелгән Тәртипнең дәгъва белдерелә торган  13 пункты  нигезендә бер үк вакытта берничә нигез буенча  социаль ярдәм чаралары алу хокукына ия белгечкә  социаль ярдәм чаралары, әгәр федераль законнар һәм Татарстан Республикасы законнары белән башкача билгеләнмәгән булса, гражданның теләге буенча бер генә нигезгә таянып  күрсәтелә. 
Гражданин Р.М. Нуриев 1983 елдан алып 2008 елга кадәр, шул елны да кертеп, авыл җирендә табиб булып эшләгән һәм 2004 елдан бирле пенсионер булып тора. 2008 елда аны «Татарстан Республикасында (Татарстанда) гигиена һәм эпидемиологиянең Чаллы шәһәрендәге үзәге» Федераль бюджет сәламәтлек саклау учреждениесенең Мөслим районы филиалы бүлегеннән штат кыскартылу сәбәпле эштән азат ителгән. Мөрәҗәгать итүче  фикеренчә, ул, авыл җирендә урнашкан медицина учреждениесендә 10 ел эшләп   пенсиягә чыккан һәм шунда яшәүче хезмәткәр буларак, ут һәм җылылык өчен түләү буенча субсидияләр рәвешендә Татарстан Республикасы Министрлар Кабинетының 2005 елның 20 апрелендәге 192 номерлы «Гражданнарның авыл җирендә, эшчеләр поселокларында (шәһәр тибындагы поселокларда) эшләүче һәм яшәүче  аерым категорияләренә социаль ярдәм чаралары турында» карары (Татарстан Республикасы Министрлар Кабинетының 2008 елның 29 маендагы 344 номерлы карары редакциясендә)  белән билгеләнгән социаль ярдәм чараларына хокуклы. Ләкин Татарстан Республикасы Хезмәт, халыкны эш белән тәэмин итү һәм социаль яклау министрлыгы һәм мөрәҗәгать итүче мөрәҗәгать иткән Татарстан Республикасы Мөслим муниципаль районы Башкарма комитеты җавапларыннан аңлашылганча, күрсәтелгән социаль ярдәм чаралары  аңа бирелә алмый, чөнки ул республика учреждениесе хезмәткәре түгел, ә федераль учреждение хезмәткәре булып торган. Мөрәҗәгать итүче шулай ук күрсәткәнчә, аңа авыл җирендә яшәүче медицина хезмәткәрләре өчен  каралган  социаль ярдәм чаралары күрсәтүдән баш тарталар, чөнки ул пенсионер буларак, 2005 елдан бирле транспортта йөрү өчен айлык акчалата түләү ала, ә дәгъва белдерелә торган Тәртипнең 13 пункты нигезендә бер үк вакытта берничә нигез буенча социаль ярдәм чаралары алу хокукына ия белгечкә социаль ярдәм чаралары, әгәр федераль законнар һәм Татарстан Республикасы законнары белән башкача билгеләнмәгән булса, гражданның теләге буенча бер генә нигезгә таянып күрсәтелә.
Гражданин Р.М. Нуриев, ул дәгъва белдерә торган Тәртип гражданның федераль яисә республика сәламәтлек саклау учреждениесе хезмәткәре булып тору-тормавына бәйле рәвештә хокукый җайга салуда аерымлыкны күздә тотмый, шуңа күрә авыл җирендә яшәүче медицина хезмәткәрләренең барысына да искәрмәләрсез кагылырга тиеш дип күрсәтә. Шул ук вакытта, мөрәҗәгать итүче күрсәткәнчә, әлеге Тәртипнең 2 пунктындагы бишенче абзацына хокук куллану практикасы белән әлеге субсидияләр, федераль сәламәтлек саклау учреждениеләре медицина хезмәткәрләренә бирелмичә, республика сәламәтлек саклау учреждениеләре медицина хезмәткәрләренә генә бирелергә мөмкин дигән мәгънә салына. 

Гражданин Р.М. Нуриев билгеләп үткәнчә,  дәгъва белдерелә торган Тәртипнең 13 пункты белән аның ут һәм җылылык өчен  түләүгә субсидияләр алу хокукын чикләүне законсыз, чөнки «Татарстан Республикасында халыкка адреслы  социаль ярдәм күрсәтү турында» 2004 елның 8 декабрендәге  63-ТРЗ номерлы Татарстан Республикасы Законының 4 – 7 статьяларында билгеләнгән социаль ярдәм чаралары гражданның теләге буенча нигезләрнең берсе буенча гына күрсәтелә торган  гражданнар исемлегенә кертелмәгән. 

Бәян ителгәннәр нигезендә, мөрәҗәгать итүче Татарстан Республикасы Министрлар Кабинетының 2005 елның 7 июнендәге 251 карары (Татарстан Республикасы Министрлар Кабинетының 2013 елның 12 мартындагы 157 номерлы карары редакциясендә)  белән расланган Гражданнарның авыл җирендә, эшчеләр поселокларында (шәһәр тибындагы поселокларда) эшләүче һәм яшәүче кайбер категорияләренә торакка һәм коммуналь хезмәтләргә түләү буенча социаль ярдәм чараларын күрсәтү тәртибенең 2 пунктындагы бишенче абзацы һәм 13 пункты аның  Татарстан Республикасы Конституциясенең 2, 13, 54 (беренче өлеш), 58 статьяларында билгеләнгән  конституциячел хокукларын һәм ирекләрен  боза дип саный.
Татарстан Республикасы Конституция судының  әлеге эш буенча утырышы барышында дәгъва белдерелә торган Тәртиптәге 13 пунктның гражданин Р.М. Нуриевка карата кулланылган яисә кулланылырга тиеш булуы расланмады. Мөрәҗәгать итүче дәгъва белдерә торган Тәртипнең 13 статьясының  конституциячеллеген тикшерү өлешендә әлеге эшне карау туктатылырга тиеш, чөнки мөрәҗәгать итүченең бу мәсьәлә буенча мөрәҗәгать итүе мөмкин түгел.

Шикаять белдерелә торган Тәртипнең 2 пунктындагы бишенче абзацы нигезләмәләрен карап, Татарстан Республикасы Конституция суды түбәндәгеләрне билгеләде: 2004 елның 22 августындагы 122-ФЗ номерлы Федераль закон белән 2004 елның 31 декабренә аерым категорияләрдәге гражданнар өчен билгеләнгән социаль ярдәм чараларын күрсәтү тәртибе һәм системасы үзгәртелде.  Мәсәлән, күрсәтелгән Федераль законның 35 статьясындагы 50 пункты белән үз карамагында тиешле сәламәтлек саклау оешмалары булган дәүләт хакимияте һәм җирле үзидарә органнарына медицина хезмәткәрләренә социаль ярдәм мәсьәләләрен хәл итү вәкаләтләре бирелде. Шуннан чыгып, сәламәтлек саклауның махсуслаштырылган  федераль оешмалары медицина хезмәткәрләре өчен социаль ярдәм чаралары Россия Федерациясе Хөкүмәте тарафыннан, Россия Федерациясе субъектлары карамагындагы сәламәтлек саклау оешмалары медицина хезмәткәрләре өчен – Россия Федерациясе субъектлары дәүләт хакимияте органнары тарафыннан, ә муниципаль сәламәтлек саклау оешмалары  медицина хезмәткәрләре өчен җирле үзидарә органнары тарафыннан билгеләнә дип каралды (Гражданнарның сәламәтлеген саклау турында 1993 елның 22 июлендәге 5487-1 номерлы Россия Федерациясе законнары нигезләренең (2004 елның 22 августындагы 122-ФЗ номерлы Федераль закон редакциясендә) 63 статьясындагы дүртенче – алтынчы өлешләре). Авыл торак пунктларында, эшчеләр поселокларында (шәһәр тибындагы поселокларда) эшләүче һәм яшәүче федераль дәүләт учреждениеләрендә  вазыйфалар биләүче медицина һәм  фармацевтика хезмәткәрләренә социаль ярдәм чаралары Россия Федерациясе Хөкүмәтенең 2011 елның 17 октябрендәге 839 номерлы «Авыл торак пунктларында, эшчеләр поселокларында (шәһәр тибындагы поселокларда) эшләүче һәм яшәүче, федераль дәүләт учреждениеләрендә  вазыйфалар биләүче медицина һәм фармацевтика хезмәткәрләренә  2012 – 2014 елларда социаль ярдәм чаралары турында» гы  карары белән билгеләнде. Күрсәтелгән карар нигезендә дәүләт сәламәтлек саклау системасының федераль учреждениеләре медицина һәм  фармацевтика хезмәткәрләренә (шул исәптән күрсәтелгән учреждениеләрнең элек эшләгән һәм 2012 елның 1 гыйнварына кадәр эштән азат ителгән медицина һәм фармацевтика хезмәткәрләренә), алар 2004 елның 31 декабренә Россия  Федерациясе законнары нигезендә җылылык һәм ут белән тәэмин ителгән фатирларны түләүсез алу хокукына ия булган очракта  2012 елда дәүләт сәламәтлек саклау системасының федераль учреждениеләрендә 2005 елның 1 гыйнварыннан 2011 елның 31 декабренә кадәр (шул көнне дә кертеп) фактта эшләнгән  вакыт өчен бер мәртәбә акчалата түләү каралган иде. Гражданин Р.М. Нуриев  федераль сәламәтлек саклау учреждениесенең әлеге категориясенә керүче хезмәткәр буларак мондый бер мәртәбә бирелә торган акчалата түләүне алган.  

Бәян ителгәннәрне исәпкә алып, федераль законнарның югарыда аталган нормаларының үзара системалы бәйләнешеннән күренгәнчә, «Гражданнарның авыл җирендә, эшчеләр поселокларында (шәһәр тибындагы поселокларда) эшләүче һәм яшәүче кайбер категорияләренә торакка һәм коммуналь хезмәтләргә түләү буенча социаль ярдәм чаралары турында» 2005 елның 20 апрелендәге 192 номерлы Татарстан Республикасы Министрлар Кабинеты карары белән (2008 елның 29 маендагы 344 номерлы Татарстан Республикасы Министрлар Кабинеты карары редакциясендә) социаль ярдәм чаралары дәүләт сәламәтлек саклау системасының Татарстан Республикасы карамагындагы оешмаларының медицина һәм фармацевтика хезмәткәрләре өчен генә билгеләнде. Мөрәҗәгать итүче шикаять белдерә торган, Татарстан Республикасы Министрлар Кабинетының күрсәтелгән карарын үтәү йөзеннән әзерләнгән Тәртип социаль ярдәмнең әлеге чараларын бирү механизмын билгели. Моннан аңлашылганча, дәгъва белдерелә торган нормада табибларга, провизорларга, урта медицина һәм фармацевтика белеме булган хезмәткәрләргә, дәүләт социаль хезмәтләр системасының турыдан-туры социаль-медицина хезмәте күрсәтү белән шөгыльләнүче медицина хезмәткәрләренә, шулай ук авыл җирендә урнашкан медицина учреждениеләрендә, социаль  хезмәт күрсәтү учреждениеләрендә кимендә 10 ел эшләгән  һәм шунда яшәүче пенсиягә чыккан хезмәткәрләргә торак һәм коммуналь хезмәтләргә түләү өчен социаль ярдәм чаралары бирүгә беркетелгән хокук Татарстан Республикасы Сәламәтлек саклау учреждениеләренең авыл җирендә яшәүче һәм медицина ярдәме кебек социаль әһәмиятле өлкә белән шөгыльләнүче хезмәткәрләренең социаль яклануын тәэмин итү өчен уңайлы шартлар тудыруга юнәлдерелгән. 

Шул рәвешле Татарстан Республикасы Конституция суды Татарстан Республикасы Министрлар Кабинетының 2005 елның 7 июнендәге 251 номерлы карары (Татарстан Республикасы Министрлар Кабинетының 2013 елның 12 мартындагы 157 номерлы карары редакциясендә)  белән расланган Гражданнарның авыл җирендә, эшчеләр поселокларында (шәһәр тибындагы поселокларда) эшләүче һәм яшәүче кайбер категорияләренә торакка һәм коммуналь хезмәтләргә түләү буенча социаль ярдәм чараларын күрсәтү тәртибенең 2 пунктындагы бишенче абзацы нигезләмәләрен Татарстан Республикасы Конституциясенә туры килә дип таныды. 
Татарстан Республикасы Конституция суды,  мөрәҗәгать итүче  дәгъва белдерә торган хокукый нигезләмәләрне Татарстан Республикасы Конституциясенә туры килә дип тану авыл җирендә, эшчеләр поселокларында (шәһәр тибындагы поселокларда) урнашкан сәламәтлек саклау учреждениеләрендә кимендә 10 ел эшләгән һәм шунда яшәүче медицина хезмәткәрләренә торак һәм коммуналь хезмәт күрсәтүләргә түләү буенча  социаль ярдәм чараларын бирү тәртибен хокукый җайга салуны  камилләштерүгә комачауламый  дип билгеләп үтте. Дәгъва белдерелә торган нигезләмә әлеге норманың Татарстан Республикасы сәламәтлек саклау учреждениеләренең медицина хезмәткәрләренә карата гына кулланылуын һәм шуңа күрә аның федераль сәламәтлек саклау учреждениеләре медицина хезмәткәрләренә кагылмавын күрсәтү юлы белән әлеге норманың гамәлдә булу өлкәсен төгәлләштерү максатында өстәмә җайга салуны кире какмый.  

«Чүпрәле муниципаль районы мәгариф учреждениеләре челтәрен оптимальләштерү турында» Татарстан Республикасы Чүпрәле муниципаль районы Башкарма комитетының  2007 елның 27 июнендәге 205 номерлы карарының 2 пунктындагы өченче абзацы белән үзләренең конституциячел хокуклары һәм ирекләре бозылуга карата  гражданнар О.В. Албутова һәм Л.В. Албутов шикаятен карап тикшерүгә алудан баш тарту хакында Татарстан Республикасы Конституция судының 2013 елның 13 февралендәге 1-О номерлы билгеләмәсе.
Татарстан Республикасы Конституция судына гражданнар                         О.В. Албутова һәм Л.В. Албутов «Чүпрәле муниципаль районы мәгариф учреждениеләре челтәрен оптимальләштерү турында» Татарстан Республикасы Чүпрәле муниципаль районы Башкарма комитетының  2007 елның 27 июнендәге 205 номерлы карарының 2 пунктындагы өченче абзацы белән үзләренең конституциячел хокуклары һәм  ирекләре бозылуга карата шикаять белән мөрәҗәгать иттеләр, аның нигезендә Чүпрәле муниципаль районы Башкарма комитетының мәгариф бүлегенә Татарстан Республикасы Чүпрәле муниципаль районының үзгәртеп төзелә торган мәктәпләренең эштән азат ителүче педагог хезмәткәрләрен эшкә урнаштыру чараларын күрү йөкләнгән.

Гражданнар О.В. Албутова һәм  Л.В. Албутов Татарстан Республикасы Чүпрәле муниципаль районының «Түбән Чәке урта мәктәбе» муниципаль бюджет мәгариф учреждениесендә укытучылар вазыйфасын биләп торалар. Татарстан Республикасы Чүпрәле муниципаль районы Башкарма комитеты мәгариф бүлегенең 2007 елның 8 июнендәге 316 номерлы боерыгы нигезендә Түбән Чәке урта мәктәбе нигез мәктәп дип билгеләнгән, һәм аңа Татарстан Республикасы Чүпрәле муниципаль районы Башкарма комитетының дәгъва белдерелә торган карарын үтәү йөзеннән үзгәртеп төзелгән Татар Шатрашаны төп мәктәбеннән укытучылар күчерелгән.

Мөрәҗәгать итүчеләр фикеренчә, Татарстан Республикасы Чүпрәле муниципаль районы Башкарма комитеты карарының шикаять белдерелә торган нигезләмәсе аларның конституциячел хокукларын һәм ирекләрен боза дип саныйлар, чөнки аның нигезендә Түбән Чәке урта мәктәбенең укытучылар составы арту аркасында мөрәҗәгать итүчеләрнең укыту сәгатьләре кыскарган. Бу исә, мөрәҗәгать итүчеләр фикеренчә, «Татарстан Республикасы дәүләт учреждениеләре хезмәткәрләренең хезмәте өчен түләү шартлары турында» Татарстан Республикасы Министрлар Кабинетының 2010 елның 24 августындагы 678 номерлы карары белән расланган (Татарстан Республикасы Министрлар Кабинетының 2012 елның 31 октябрендәге 932 номерлы карары редакциясендә) Татарстан Республикасы дәүләт учреждениеләрендәге мәгариф хезмәткәрләре вазыйфаларының һөнәри квалификация төркемнәре хезмәткәрләренең хезмәте өчен түләү шартлары турындагы нигезләмәнең 4.3 пунктына каршы килә, аның буенча педагог эшенең нормалаштырыла торган өлеше булып торган хезмәт хакы ставкасы өчен укытучылык эшенең сәгать буенча нормасы атнага 18 сәгать күләмендә билгеләнгән.

Бәян ителгәннәр нигезендә гражданнар  О.В. Албутова һәм Л.В. Албутов Татарстан Республикасы Конституция судыннан «Чүпрәле муниципаль районы мәгариф учреждениеләре челтәрен оптимальләштерү турында» Татарстан Республикасы Чүпрәле муниципаль районы Башкарма комитетының  2007 елның 27 июнендәге 205 номерлы карарының 2 пунктындагы өченче абзацын Татарстан Республикасы Конституциясенең 27, 28 (беренче һәм икенче өлешләр), 29, 50, 59, 60 статьяларына туры килми дип тануны сорыйлар.
Татарстан Республикасы Конституция суды,  шикаять белдерелә торган карар нигезләмәләре үзенең эчтәлеге  буенча Татарстан Республикасы Чүпрәле муниципаль районы мәгариф учреждениеләре челтәрен оптимальләштерүгә юнәлдерелгән конкрет оештыру-боеру чараларын билгелиләр, күрсәтелгән муниципаль район башкарма комитетының мәгариф бүлегенә һәм билгеле бер вазыйфаи затларына, шулай ук Татарстан Республикасы Чүпрәле муниципаль районының Финанс-бюджет палатасына адресланган булуын күрсәтте. Шулай итеп, дәгъва белдерелә торган карардагы  күрсәтмә, мөрәҗәгать итүче шикаять белдерә торган нигезләмәне дә кертеп, күрсәтелгән оештыру-боеру чараларының үтәлешен исәпкә алып, бер тапкыр куллануга исәпләнелгән. Димәк, «Чүпрәле муниципаль районы мәгариф учреждениеләре челтәрен оптимальләштерү турында»  Татарстан Республикасы Чүпрәле муниципаль районы Башкарма комитетының  2007 елның 27 июнендәге 205 номерлы дәгъва белдерелә торган нигезләмәне үз эченә алган карары индивидуаль-боеру характерындагы  хокукый акт булып тора, чөнки билгесез  затлар даирәсе өчен мәҗбүри булган һәм әлеге актта каралган конкрет хокукый мөнәсәбәтләр барлыкка килүгә яисә туктатылуга бәйсез рәвештә гамәлдә булган тәртип кагыйдәләрен үз эченә алмый.

Шуның нигезендә мөрәҗәгать итүче күрсәтелгән Карарның 2 пунктындагы өченче абзацының конституциячеллеген тикшерү турында  куйган мәсьәләне хәл итү, Татарстан Республикасы Конституциясенең 109 статьясында һәм «Татарстан Республикасы Конституция суды турында» Татарстан Республикасы Законының 3 статьясында билгеләнгәнчә, Татарстан Республикасы Конституция суды вәкаләтләренә керми.
Шулай итеп, Татарстан Республикасы Конституция суды гражданнар О.В. Албутова һәм Л.В. Албутов шикаятен карап тикшерүгә алудан баш тартты, чөнки мөрәҗәгать итүчеләр куйган мәсьәләне хәл итү Татарстан Республикасы Конституция суды карамагына керми.
Татарстан Республикасы Министрлар Кабинетының 2005 елның 15 апрелендәге 190 номерлы карары (Татарстан Республикасы Министрлар Кабинетының 2011 елның 12 октябрендәге 847 номерлы карары редакциясендә) белән расланган Татарстан Республикасында социаль ипотека системасында торак шартларын яхшыртуга мохтаҗларны исәпкә кую кагыйдәләре һәм тәртибенең 18 пунктындагы тугызынчы абзацы белән үзенең конституциячел хокуклары һәм ирекләре бозылуга карата гражданка Г.М. Комарова шикаяте буенча эш башкаруны туктату турында Татарстан Республикасы Конституция судының 2013 елның 19 февралендәге 2-О номерлы билгеләмәсе. 

Татарстан Республикасы Конституция судына  2012 елның 21 маенда гражданка Г.М. Комарова Татарстан Республикасы Министрлар Кабинетының 2005 елның 15 апрелендәге 190 номерлы карары (Татарстан Республикасы Министрлар Кабинетының 2011 елның 12 октябрендәге 847 номерлы карары редакциясендә) белән расланган Татарстан Республикасында социаль ипотека системасында торак шартларын яхшыртуга мохтаҗларны исәпкә кую кагыйдәләре һәм тәртибенең 18 пунктындагы тугызынчы абзацы белән үзенең конституциячел хокуклары һәм ирекләре бозылуга карата шикаять белән мөрәҗәгать итте.
Шикаятьтән һәм аңа кушып бирелгән документларның күчермәләреннән күренгәнчә, мөрәҗәгать итүче озак вакыт бюджет өлкәсендә эшли, аның гаиләсе торак шартларын яхшыртуга мохтаҗ. Гражданка Г.М. Комарова гаризасы нигезендә аның гаиләсе социаль ипотека системасында торак шартларын яхшыртуга мохтаҗлар исәбенә куелган, Махсуслаштырылган оешма («Татарстан Республикасы Президенты каршындагы дәүләт торак фонды» коммерциячел булмаган оешмасы) реестрына кертелгән, шуңа бәйле рәвештә мөрәҗәгать итүче гаиләсе белән социаль ипотека шартнамәсе төзелгән. Мөрәҗәгать итүче күрсәткәнчә, әлеге шартнамә шартлары нигезендә ул ай саен хезмәт өчен түләүнең минималь күләменең кимендә 50 проценты күләмендә кертем түләп барырга тиеш була. «Хезмәт өчен түләүнең минималь күләме турында»  Федераль законның 1 статьясына үзгәреш кертү хакында»  2011 елның 1 июнендәге 106-ФЗ номерлы Федераль закон нигезендә хезмәт өчен түләүнең минималь күләме артты, ә ул моны белмичә, һәр ай саен хезмәт өчен түләүнең элекке минималь күләменең 50 процентына тигез сумманы түләп килгән. Шуңа күрә гражданка Г.М. Комарованың гаилә счетында 2000 сум күләмендә бурыч җыелган, бу исә мөрәҗәгать итүченең гаиләсен  Махсуслаштырылган  оешма реестрыннан төшереп калдыруга, ә аннары Татарстан Республикасында социаль ипотека системасында торак шартларын яхшыртуга мохтаҗ гаиләләр исәбеннән төшереп калдыруга китергән. 
Мөрәҗәгать итүче фикеренчә, Социаль ипотека программасы аз керемле гражданнарга исәпләнгән һәм билгеләнгән срокта кертелмәгән айлык түләү шул очракта да торак шартларын яхшыртуга мохтаҗ булып калучы гражданнарны Махсуслаштырылган  оешма реестрыннан төшереп калдыру өчен һәм шуның белән социаль ипотека системасында торак шартларын яхшыртуга дәүләт ярдәменә хокукын туктату өчен нигез булып тормаска тиеш. Моннан тыш, гражданка Г.М. Комарова аның гаиләсен Махсуслаштырылган оешма реестрыннан алдан кисәтмичә төшереп калдырганнар дип билгели. Дәгъва белдерелә торган норма мондый кисәтү механизмын күздә тотмаган, ул аны башбаштакланып куллану мөмкинлеген  тудыра  һәм ул һәркем закон һәм суд алдында тигез дигән конституциячел принципны бозуга китерә дип  саный. Бәян ителгәннәр нигезендә мөрәҗәгать итүче Татарстан Республикасы Министрлар Кабинетының 2005 елның 15 апрелендәге 190 номерлы карары (Татарстан Республикасы Министрлар Кабинетының 2011 елның 12 октябрендәге 847 номерлы карары редакциясендә) белән расланган Татарстан Республикасында социаль ипотека системасында торак шартларын яхшыртуга мохтаҗларны исәпкә кую кагыйдәләре һәм тәртибенең 18 пунктындагы тугызынчы абзацын Татарстан Республикасы Конституциясенең 13, 28 (беренче һәм икенче өлешләр), 29 (беренче өлеш), 30,55 (беренче һәм икенче өлешләр) һәм 58 (икенче өлеш) статьялары нигезләмәләренә  туры килми дип тануны сорый.  
Татарстан Республикасы Конституция суды 2012 елның 11 июлендәге 16-О номерлы билгеләмәсе белән гражданка Г.М. Комарованың шикаятен карауга алган. Ләкин әлеге шикаятьне Татарстан Республикасы Конституция суды утырышында карый башлаганчыга кадәр ул 2013 елның 5 февралендә үзенең шикаятен кире алу турында гариза белән мөрәҗәгать итте, чөнки Татарстан Республикасы  Түбән Кама шәһәр судының 2012 елның 9 октябрендәге карары белән Реестрдан төшереп калдыруны законсыз дип тану һәм аның гаиләсенә социаль ипотека системасында торак шартларын яхшыртуда дәүләт ярдәменә хокукын торгызу хакында «Татарстан Республикасы Президенты каршындагы дәүләт торак фонды» коммерциячел булмаган махсуслаштырылган оешмасына гражданка Г.М. Комарованың дәгъвасы канәгатьләндерелгән. Татарстан Республикасы Югары судының Граждан эшләре буенча Суд коллегиясенең 2013 елның 24 гыйнварындагы апелляция билгеләмәсе белән күрсәтелгән карар үзгәрешсез калган. 

«Татарстан Республикасы Конституция суды турында»  Татарстан Республикасы Законының 47 статьясы нигезендә Татарстан Республикасы Конституция судына мөрәҗәгать Татарстан Республикасы Конституция суды утырышында эшне карый башлаганчыга кадәр кире алынырга мөмкин, мөрәҗәгатъ кире алынган очракта эш башкару туктатыла. 

Шулай итеп, Татарстан Республикасы Конституция суды «Татарстан Республикасында социаль ипотека системасында торак шартларын яхшыртуга мохтаҗларны исәпкә кую кагыйдәләрен һәм тәртибен раслау турында» Татарстан Республикасы Министрлар Кабинетының 2005 елның 15 апрелендәге 190 номерлы карары (Татарстан Республикасы Министрлар Кабинетының 2011 елның 12 октябрендәге 847 номерлы карары редакциясендә) белән расланган Татарстан Республикасында социаль ипотека системасында торак шартларын яхшыртуга мохтаҗларны исәпкә кую кагыйдәләре һәм тәртибенең 18 пунктындагы тугызынчы абзацы белән  үзенең конституциячел хокуклары һәм ирекләре бозылуга карата  гражданка Г.М. Комарова шикаяте буенча эш башкаруны, мөрәҗәгать итүченең әлеге шикаятьне кире алуына бәйле рәвештә,  туктатты.
Татарстан Республикасы Министрлар Кабинетының 2008 елның 22 декабрендәге 905 номерлы карары белән расланган  2008–2015 елларга, цифрлы технологияләргә күчүне исәпкә алып, Татарстан Республикасында телерадиотапшырулар үсеше концепциясенең 1 бүлегендәге бишенче абзацы һәм 2.10 бүлегендәге беренче абзацы белән үзенең конституциячел хокуклары һәм ирекләре бозылуга карата гражданин И.И. Баталовның шикаятен карауга алудан баш тарту турында Татарстан Республикасы Конституция судының 2013 елның 13 июнендәге 5-О номерлы билгеләмәсе.
Татарстан Республикасы Конституция судына 2013 елның 25 апрелендә гражданин И.И. Баталов Татарстан Республикасы Министрлар Кабинетының 2008 елның 22 декабрендәге 905 номерлы карары белән расланган  2008–2015 елларга, цифрлы технологияләргә күчүне исәпкә алып, Татарстан Республикасында телерадиотапшырулар үсеше концепциясенең 1 бүлегендәге бишенче абзацы һәм 2.10 бүлегендәге беренче абзацы белән үзенең конституциячел хокуклары һәм ирекләре бозылуга карата шикаять белән мөрәҗәгать итте.   

Гражданин И.И. Баталов  Татарстан Республикасында 2012 елның 1 июненнән чыбык үткәргечле  радиотапшырулар элемтәсе хезмәтләрен күрсәтү туктатылды дип күрсәтә. Мөрәҗәгать итүче шикаять белән мөрәҗәгать иткән, дәүләт органнарының кушымта итеп бирелгән җавапларыннан  күренгәнчә, «ТВТ» Телерадиокомпаниясе» ААҖ (ачык акционер җәмгыяте) чыбык үткәргечле радиотапшырулар челтәрләреннән файдалануны Чыбык үткәргечле радиотапшырулар элемтәсе хезмәтләрен күрсәтү өлкәсендә эшчәнлекне гамәлгә ашыруга 2007 елның 18 сентябрендәге 5312 номерлы лицензия нигезендә башкарган, аның гамәлдә булу срогы 2012 елның маенда тәмамланган. Мөрәҗәгать итүче билгеләп үткәнчә, Концепциясенең 1 бүлегендәге дәгъва белдерелә торган бишенче абзацында да, 2.10 бүлегендәге дәгъва белдерелә торган беренче абзацында да, 2008–2015 елларга, цифрлы технологияләргә күчүне исәпкә алып, Татарстан Республикасында телерадиотапшырулар үсеше концепциясендә тулаем да Татарстан Республикасында чыбык үткәргечле  радиотапшырулар элемтәсен саклап калу өчен бернинди дә гарантияләр юк. 

Бәян ителгәннәр нигезендә гражданин И.И. Баталов күрсәтелгән Концепциянең дәгъва белдерелә торган нигезләмәләре Татарстан Республикасы Конституциясенең 30, 48 (беренче өлеш), 58 (беренче өлеш) статьяларына туры килми дип саный. Мөрәҗәгать итүче «Татарстан Республикасы Конституция суды турында» Татарстан Республикасы Законының 43 статьясындагы икенче өлешеннән чыгып,  үзенең мөрәҗәгате буенча Татарстан Республикасы Конституция судының  карар кабул итүен таләп итә. 

Татарстан Республикасы Конституция суды,  Татарстан Республикасы Министрлар Кабинетының 2008 елның 22 декабрендәге 905 номерлы карары белән расланган  2008–2015 елларга, цифрлы технологияләргә күчүне исәпкә алып, Татарстан Республикасында телерадиотапшырулар үсеше концепциясенең, аның преамбуласы һәм 1 бүлегендәге җиденче абзацы эчтәлегеннән күренгәнчә, Татарстан Республикасы телерадиотапшырулар үсешенә һәм телерадиотапшырулар өлкәсендә цифрлы технологияләрне гамәлгә кертүгә, шулай ук телевидение һәм радио трансляцияләренең яңа төрләрен үстерү өчен мәгълүмати җәмгыять булдыруга һәм шартлар тудыруга юнәлдерелгән булуын күрсәтте. Чыбык үткәргечле радиотапшыру элемтәсе хезмәт күрсәтүләр тәртибе һәм шартлары дәгъва белдерелә торган Концепциянең җайга салу предметы булып тормый. Бу мәсьәләләр Россия Федерациясе Хөкүмәтенең 2005 елның 6 июнендәге 353 номерлы  карары (Россия Федерациясе Хөкүмәтенең 2008 елның 16 февралендәге 93 номерлы карары редакциясендә) белән расланган Чыбык үткәргечле  радиотапшыру элемтәсе хезмәт күрсәтүләре кагыйдәләре белән регламентлана.
2008–2015 елларга, цифрлы технологияләргә күчүне исәпкә алып, Татарстан Республикасында телерадиотапшырулар үсеше концепциясе радиотапшырулар өлкәсендә цифрлы технологияләрне гамәлгә кертүне билгели һәм чыбык үткәргечле радиотапшыру элемтәсе үзелларын бетерүне  һәм сүтүне җайга сала торган нигезләмәләрне үз эченә алмый. Шулай итеп, Концепциянең дәгъва белдерелә торган 1 бүлегендәге бишенче абзацында да, 2.10 бүлегендәге беренче абзацында да, тулаем үзе дә операторның  чыбык үткәргечле радиотапшыру элемтәсе хезмәтләре күрсәтүен  туктату өчен нигез була алмый һәм шуңа күрә мөрәҗәгать итүченең конституциячел хокукларын һәм ирекләрен бозмый.  
Татарстан Республикасы Конституция суды  шулай ук дәгъва белдерелә торган Концепциядә беркетелгән нигезләмәләр асылда  Россия Федерациясе Хөкүмәтенең 2007 елның 29 ноябрендәге 1700-р номерлы күрсәтмәсе белән расланган һәм бердәм мәгълүмат киңлеге төзү кысаларында әзерләнгән 2008–2015 елларга Россия Федерациясендә телерадиотапшырулар үсеше концепциясе нигезләмәләрен кабатлыйлар дип белдерә. Моннан тыш, мөрәҗәгать итүче шикаятеннән һәм аңа кушып бирелгән документлардан аңлашылганча, Концепциянең дәгъва белдерелә торган нигезләмәләре аның конкрет эшендә кулланылмаган һәм кулланыла да алынмаган, шуннан чыгып, гражданин И.И. Баталовның шикаяте «Татарстан Республикасы Конституция суды турында» Татарстан Республикасы Законының 101 статьясында билгеләнгән тикшерү критерийларына җавап бирми һәм шул нигездә Татарстан Республикасы Конституция суды тарафыннан карауга алына алмый. 

Шул рәвешле, Татарстан Республикасы Конституция суды гражданин И.И. Баталовның шикаятен карап тикшерүгә алудан баш тартты, чөнки анда куелган мәсьәләләрне хәл итү Татарстан Республикасы Конституция суды карамагына керми һәм билгеләнгән таләпләр нигезендә шикаятә бирелми.
Казан шәһәре муниципаль берәмлеге Башкарма комитетының 2011 елның 12 декабрендәге 8035 номерлы карары (Казан шәһәре муниципаль берәмлеге Башкарма комитетының 2013 елның 8 апрелендәге 3454 номерлы карары редакциясендә) белән расланган 2012–2015 елларга «Казан шәһәрендә яшь гаиләләрне торак белән тәэмин итү»  максатчан программасын гамәлгә ашыру кысаларында яшь гаиләләргә торак сатып алуга социаль түләүләр бирү кагыйдәләренең 5 пунктындагы «а» пунктчасы һәм  26 пунктындагы 2 пунктчасы   белән үзенең конституциячел хокуклары һәм ирекләре бозылуга карата гражданин А.Ф. Шиһаповның шикаятен карауга алудан баш тарту турында Татарстан Республикасы Конституция судының 2013 елның 15 июлендәге 7-О номерлы билгеләмәсе.
Татарстан Республикасы Конституция судына 2013 елның 25 апрелендә гражданин А.Ф. Шиһапов Казан шәһәре муниципаль берәмлеге Башкарма комитетының 2011 елның 12 декабрендәге 8035 номерлы карары (Казан шәһәре муниципаль берәмлеге Башкарма комитетының 2013 елның 8 апрелендәге 3454 номерлы карары редакциясендә) белән расланган 2012–2015 елларга «Казан шәһәрендә яшь гаиләләрне торак белән тәэмин итү»  максатчан программасын гамәлгә ашыру кысаларында яшь гаиләләргә торак сатып алуга социаль түләүләр бирү кагыйдәләренең 5 пунктындагы «а» пунктчасы һәм 26 пунктындагы 2 пунктчасы   белән үзенең конституциячел хокуклары һәм ирекләре бозылуга карата шикаять белән мөрәҗәгать итте.  
Шикаятьтән һәм аңа кушып бирелгән документлардан күренгәнчә, мөрәҗәгать итүче һәм аның хатыны 2009 елда 2008 – 2010 елларга  «Казан шәһәрендә яшь гаиләләрне торак белән тәэмин итү» максатчан программасы буенча субсидия алу өчен документлар тапшырганнар. Казан шәһәре муниципаль берәмлеге Башкарма комитетының Киров районы администрациясе башлыгының  2010 елның 11 гыйнварындагы 1р номерлы күрсәтмәсендәге өземтә нигезендә А.Ф. Шиһапов гаиләсе өч кеше составында  буларак яшь гаиләләр – күрсәтелгән Максатчан программада катнашучылар  исемлегенә кертелгән булган.

Мөрәҗәгать итүче билгеләп үткәнчә, аның гаиләсе дүрт ел ике Программа (2008 – 2010 елларга «Казан шәһәрендә яшь гаиләләрне торак белән тәэмин итү» һәм 2012 – 2015 елларга «Казан шәһәрендә яшь гаиләләрне торак белән тәэмин итү») катнашучылары исемлегендә торган һәм шушы чор эчендә үз гаиләсенең яңа Программада катнашу хакында  бернинди дә хәбәрнамә, шулай ук торак сатып алу өчен социаль түләү алу хокукы турында тиешле таныклык алмаган. Казан шәһәре муниципаль берәмлеге Башкарма комитеты җитәкчесенең 2013 елның 10 апрелендәге 8092 номерлы  җавабы нигезендә А.Ф. Шиһаповка яшь гаиләләр – 2014 елда (2014 елның 1 гыйнварына) социаль түләү алуга дәгъва итүчеләр  исемлеген төзегәндә аңа һәм аның хатынына  36 яшь булачак, шуңа күрә аның гаиләсе Программада катнашу шартларының берсенә дә туры килми һәм шуңа күрә әлеге исемлеккә кертелә алмый дип хәбәр ителгән.  

Шуңа бәйле рәвештә мөрәҗәгать итүче социаль түләүгә хокук турындагы таныклык алуны яшь гаиләне программада катнашучылар  исәбенә кертү турындагы  карар кабул ителгәннән соң законсыз нигездә озак көтүне, шулай ук аны хатыны белән бергә 36 яшь тулганчы ук Программадан төшереп калдыруны законсыз дип саный. Монда А.Ф. Шиһапов Россия Федерациясе Хөкүмәтенең «2011 – 2015 елларга «Торак» федераль максатчан программасы турында» 2010 елның 17 декабрендәге 1050 номерлы  белән расланган Яшь гаиләләргә торак сатып алу (төзү) өчен социаль түләүләр  бирү һәм алардан файдалану кагыйдәләренең 4 пунктына таяна, аның эчтәлегеннән, мөрәҗәгать итүче фикеренчә, яшь гаиләне  ярдәмче программада катнашучылар исемлегенә кертү турында җирле үзидарә органы тарафыннан карар  кабул итү әлеге карар кабул ителгән елда  торак сатып алу өчен  социаль түләү алуга таныклык бирү өчен нигез булып тора. 
Моннан тыш, аның фикеренчә, шәһәр яисә республика бюджетында әлеге максатларга планлаштырылган акчаларның  дәүләт үзенә алган социаль йөкләмәләрне тулысынча һәм үз вакытында финанслау өчен планлаштырылган акчаларның  булмавы аларны үтәмәү өчен  нигез һәм аклау булып торырга тиеш түгел һәм гражданнарның закон белән билгеләнгән хокукларын гамәлгә ашыруда чагылырга тиеш түгел. Мөрәҗәгать итүче шикаять белдерелә торган Кагыйдәләрнең 5 пунктындагы «а» пунктчасы һәм 26 пунктындагы 2 пунктчасы нигезләмәләре яшь гаиләләр – Максатчан программада катнашучылар исемлегенә кертү турында тиешле карар кабул ителгән һәм таныклык бирелмәү аркасында социаль түләү алу ярдәмендә торак хокукын гамәлгә ашыру мөмкинлеге булмаган гражданнарга кагылырга тиеш түгел. 

Гражданин А.Ф. Шиһапов күрсәтелгән Кагыйдәләрнең шикаять белдерелә торган нигезләмәләре торакка конституциячел хокукны боза, чөнки торак сатып алу өчен  социаль түләү алуга таныклыкны гражданнарга билгесез озак вакытка бирмәүне рөхсәт итә, яшь гаиләне Программада катнашучылар исәбенә кертү турында җирле үзидарә органы тарафыннан карар кабул ителгәннән соң аны бирүнең төгәл вакыт кысаларын, шулай ук  таныклык алуга дәгъва итүчеләрнең әлеге исемлектә булуның максималь срокларын билгеләми. Дәгъва белдерелә торган нигезләмәләр, мөрәҗәгать итүче билгеләп үткәнчә, яшь гаиләне әлеге Программада катнашучылар исемлегенә кертү турында җирле үзидарә тарафыннан тиешле карар кабул ителгәннән соң гражданнарны төшереп калдыру, мөрәҗәгать итүче фикеренчә, законсыз гамәл булып тора. 

Югарыда бәян ителгәннәрдән чыгып, гражданин А.Ф. Шиһапов Татарстан Республикасы Конституция судыннан Казан шәһәре муниципаль берәмлеге Башкарма комитетының 2011 елның 12 декабрендәге 8035 номерлы карары (Казан шәһәре муниципаль берәмлеге Башкарма комитетының 2013 елның 8 апрелендәге 3454 номерлы карары редакциясендә) белән расланган 2012–2015 елларга «Казан шәһәрендә яшь гаиләләрне торак белән тәэмин итү» максатчан программасын гамәлгә ашыру кысаларында яшь гаиләләргә торак сатып алуга социаль түләүләр бирү кагыйдәләренең 5 пунктындагы «а»  пунктчасын һәм  26 пунктындагы 2 пунктчасын Татарстан Республикасы Конституциясенең 2, 13, 38 (беренче һәм өченче өлешләре), 55, 58 (икенче өлеше), 60 статьяларына туры килми дип тануны сорады.
Россия Федерациясе  Хөкүмәтенең 2001 елның 17 сентябрендәге 675 номерлы карары белән «Яшь гаиләләрне торак белән тәэмин итү»  ярдәмче программасын күздә тота торган 2002 – 2010 елларга «Торак»  федераль максатчан программасы  расланды. 

Алга таба  билгеләнгән тәртиптә  торак шартларын яхшыртуга мохтаҗ буларак танылган  яшь гаиләләрнең торак проблемаларын хәл итүдә дәүләт ярдәме максатларында  Россия Федерациясе  Хөкүмәтенең  2010 елның 17 декабрендәге 1050 номерлы карары белән 2011 – 2015 елларга «Торак»  федераль максатчан программасы расланды, аңа 2011 – 2015 елларга «Яшь гаиләләрне торак белән тәэмин итү» ярдәмче программасы да керә. Әлеге ярдәмче программаның 3 нче кушымтасында  яшь гаиләләргә  торак сатып алу (төзү)  һәм алардан файдалану өчен социаль түләүләр бирү кагыйдәләре билгеләнде. Шундый ук Программа һәм Яшь гаиләләргә торак сатып алуга социаль түләүләр бирү кагыйдәләре 2012 – 2015 елларга «Татарстан Республикасында яшь гаиләләрне торак белән тәэмин итү» озак сроклы максатчан программасын гамәлгә ашыру кысаларында Татарстан Республикасы Министрлар Кабинетының 2011 елның  24 сентябрендәге 789 номерлы карары белән расланды. Дәгъва белдерелә торган  Кагыйдәләр  расланган «2012 – 2015 елларга  Казан шәһәрендә яшь гаиләләрне торак белән тәэмин итү»  максатчан программасы турында» Казан шәһәре муниципаль берәмлеге Башкарма комитетының  2011 елның 12 декабрендәге 8035 номерлы карары (хәзерге вакытта Казан шәһәре муниципаль берәмлеге Башкарма хакимиятенең  2013 елның 8 апрелендәге 3454 номерлы карары) шулай ук яшь гаиләләрне торак белән тәэмин итү буенча күрсәтелгән федераль һәм республика программаларын гамәлгә ашыру максатларында да кабул ителде.

Күрсәтелгән Кагыйдәләрнең мөрәҗәгать итүче тарафыннан дәгъва белдерелә торган 5 пунктындагы «а» пунктчасында  яшь гаиләне – Программада катнашучыны социаль түләү алуга дәгъва итүчеләрисемлегенә кертү турында карар  кабул иткәндә Программаның дәүләт заказчысы ир белән хатынның һәркайсының йә тулы булмаган гаиләдәге ата-ананың берсенең  планлаштырыла торган елда (1 гыйнварга)  35 яшьтән артмавын шарт итеп куя (ягъни планлаштырыла торган елның 1 гыйнварына аларга 36 яшь тулмаска тиеш). 

Кагыйдәләрнең дәгъва белдерелә торган 26 пунктындагы 2 пунктчасы Комиссия тарафыннан яшь гаиләне Программада катнашучылар исемлегеннән төшереп калдыру турындагы карарны  кабул итү өчен  нигез буларак яшь гаиләнең әлеге Кагыйдәләрнең 5 пунктында күрсәтелгән таләпләргә туры килмәвен, аерым алганда, ир белән хатынның һәркайсының йә тулы булмаган гаиләдәге ата-ананың берсенең планлаштырыла торган елда (1 гыйнварга) 35 яшьтән артмавын  билгели. 

Үзенең эчтәлеге һәм хокукый мәгънәсе буенча шикаять белдерелә торган нормалар Россия Федерациясе Хөкүмәтенең 2010 елның 17 декабрендәге 1050 номерлы белән расланган Яшь гаиләләргә торак сатып алу (төзү) өчен социаль түләүләр бирү һәм алардан файдалану кагыйдәләренең 6 пунктындагы «а» пунктчасында беркетелгән нигезләмәгә охшаш, аның нигезендә яшь гаиләне – ярдәмче программада катнашучыны социаль түләү алуга дәгъва итүчеләр исемлегенә кертү турында Россия Федерациясе субъекты башкарма хакимияте органы тарафыннан карар кабул итү көненә планлаштырыла торган елда (1 гыйнварга) ир белән хатынның һәркайсының йә берсенең яше 35 тән артмый. 

Шуңа күрә дәгъва белдерелә торган нигезләмәләр, федераль законнардагы күрсәтелгән нормалар таләпләреннән аерылып, үзеннән үзе җайга салына торган хокук нормасына керми. Мөрәҗәгать итүче тарафыннан дәгъва белдерелә торган норматив нигезләмәләрнең конституциячеллеген  тикшерү федераль законнардагы әлеге норманың Татарстан Республикасы Конституциясенә туры килүен  бәяләү бирү дигәнне аңлатыр иде, ә бу  Татарстан Республикасы Конституциясенең 109 статьясы һәм «Татарстан Республикасы Конституция суды турында» Татарстан Республикасы Законының 3 статьясы нигезендә Татарстан Республикасы Конституция суды карамагына керми. 

Моннан тыш, Россия Федерациясе Конституция Суды, яшь гаиләне социаль түләү алуга дәгъва итүчеләр исемлегенә кертү турында Россия Федерациясе субъекты башкарма хакимияте органы тарафыннан карар кабул итү көненә ир белән хатынның һәркайсы 35яшьтән артмаган булырга тиеш дигән яшь буенча чикләүне гражданнарның конституциячел хокукларын бозу буларак бәяләргә кирәкми дип, берничә тапкыр билгеләп үтте (2010 елның 27 маендагы 738-О-О номерлы, 2010 елның 19 октябрендәге 1333-О-О номерлы билгеләмәләре). 

Димәк, яшь гаиләдә ир белән хатынның яше буенча чикләүләр билгеләүче дәгъва белдерелә торган нигезләмәләрдә Татарстан Республикасы Конституциясенә туры килү-килмәү мәсьәләсендә билгесезлек юк, шуңа күрә мөрәҗәгать итүченең шикаять белдерүе мөмкин дип таныла алмый. 
Казан шәһәрендә Россия Федерациясе Торак кодексы нормалары нигезендә торак урыннарына мохтаҗ гражданнарны исәпкә алу буенча муниципаль хезмәт күрсәтүләрнең Казан шәһәре муниципаль берәмлеге Башкарма комитетының 2011 елның 21 сентябрендәге 5610 номерлы карары белән расланган административ регламентының 1 нче кушымтасындагы 2.5 пунктының, 1нче  кушымтасындагы  2.6 пунктының 1 һәм 2 пунктчалары, 2.9 пунктының 1 пунктчасы  һәм сигезенче абзацы белән үзара бәйләнештә,  үзенең конституциячел хокуклары һәм ирекләре бозылуга карата  гражданин В.И. Пироговның шикаятен карауга алудан баш тарту турында Татарстан Республикасы Конституция судының 2013 елның 29 октябрендәге 9-О номерлы билгеләмәсе.

Татарстан Республикасы Конституция судына 2013 елның  5 июлендә гражданин В.И. Пирогов Казан шәһәрендә Россия Федерациясе Торак кодексы нормалары нигезендә торак урыннарына мохтаҗ гражданнарны исәпкә алу буенча муниципаль хезмәт күрсәтүләрнең Казан шәһәре муниципаль берәмлеге Башкарма комитетының 2011 елның 21 сентябрендәге 5610 номерлы карары (Казан шәһәре муниципаль берәмлеге Башкарма комитетының 2012 елның 22 мартындагы 1795 номерлы карары редакциясендә) белән расланган административ регламентының 1 нче кушымтасындагы 2.5 пунктының,  1нче  кушымтасындагы  2.6 пунктының 1 һәм 2 пунктчалары, 2.9 пунктының 1 пунктчасы  һәм сигезенче абзацы белән  үзара бәйләнештә,  үзенең конституциячел хокуклары һәм ирекләре бозылуга карата  шикаять белән мөрәҗәгать итте.   
Мөрәҗәгать итүче үзенең шикаятендә күрсәткәнчә, Административ регламентның дәгъва белдерелә торган нормалары белән гражданнарны торак урыннарына мохтаҗлар буларак исәпкә алу өчен кирәкле «Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында» 2007 елның 13 июлендәге Татарстан Республикасы Законы белән билгеләнмәгән документларны тапшыру буенча өстәмә шартлар билгеләнгән, бу, гражданин В.И. Пирогов фикеренчә, аның Татарстан Республикасы Конституциясенең 28 (беренче һәм икенче өлешләр), 54 (беренче өлеш), 55, 58 (икенче өлеш) статьялары белән гарантияләнгән конституциячел хокукларын һәм ирекләрен бозуга китерә. Казан шәһәре муниципаль берәмлеге Башкарма комитетының «Торак  сатып алуга дәүләт торак сертификаты бирү буенча муниципаль хезмәт күрсәтүләрнең административ регламентын раслау турында»   2013 елның 29 маендагы 4994 номерлы карарына  нигезләнеп, нигезләмәләренә гражданин В.И. Пирогов дәгъва белдерә торган  Административ регламент үз көчен югалтты. 

Татарстан Республикасы Конституция суды әлеге шикаятьне карауга алудан баш тартты, чөнки «Татарстан Республикасы Конституция суды турында»  Татарстан Республикасы Законының 46 статьясындагы икенче өлеше мәгънәсе буенча Татарстан Республикасы Конституция суды  конституциячел суд эшчәнлеге барышында гамәлдәге норматив хокукый актларның конституциячеллеген тикшерә.  Әгәр мөрәҗәгатьтә Татарстан Республикасы Конституция суды тарафыннан эшне карау башланганчы яисә карау чорында юкка чыгарылган яисә үз көчен югалткан норматив хокукый актка дәгъва белдерелсә, Татарстан Республикасы Конституция суды, әлеге акт гамәле белән  гражданнарның конституциячел хокуклары һәм ирекләре бозылган очраклардан тыш, эшне карауга алудан баш тарта.
Шулай итеп, Татарстан Республикасы Конституция суды гражданин В.И. Пироговның шикаятен карауга алудан баш тартты, чөнки ул «Татарстан Республикасы Конституция суды  турында»  Татарстан Республикасы Законының шикаять бирелү хакындагы таләпләргә җавап бирми.

Гражданка В.И. Краснованың шикаятен карауга алудан баш тарту турында Татарстан Республикасы Конституция судының 2013 елның 30 октябрендәге 12-О номерлы билгеләмәсе.
Татарстан Республикасы Конституция судына 2013 елның 9 октябрендә гражданка В.И. Краснова инвалидларга социаль хезмәтләр җыелмасының акчалата эквивалентын бирү тәртибен аңлатуны сорап мөрәҗәгать итте. 

Гарызнамәдән күренгәнчә, мөрәҗәгать итүче инвалидлар категориясенә керә. Шуның нигезендә гражданка В.И. Краснова 2013 елның 17 гыйнварында Россия Пенсия Фондының Казан шәһәрендәге Совет районы Идарәсенә натураль рәвештәге социаль хезмәтләр җыелмасыннан баш тарту һәм аның урынына социаль хезмәтләр җыелмасының бәясеннән чыгып айлык акчалата түләүләр алу турында гариза белән мөрәҗәгать иткән. Әмма Россия Федерациясе Пенсия Фондының гарызнамәгә теркәлгән җаваплары күчермәләреннән күренгәнчә, социаль хезмәтләрне акчалата эквивалентта алу хокукы гражданка В.И. Красновага аның 2013 елның 17 гыйнварында бирелгән гаризасы нигезендә фәкать 2014 елның 1 гыйнварыннан барлыкка килә. Мөрәҗәгать итүче фикеренчә, күрсәтелгән датага кадәр ул натураль рәвештәге социаль хезмәтләр җыелмасыннан да файдалана алмый, чөнки аннан баш тарткан, аның акчалата эквивалентыннан да файдалана алмый. Шуңа бәйле рәвештә, ул 2013 елның 17 гыйнварыннан 31 декабренә кадәр вакыт аралыгында социаль хезмәтләр җыелмасының акчалата эквивалентын алудан законсыз рәвештә мәхрүм ителгән, шуңа күрә картлык һәм инвалидлык буенча социаль тәэминатка үзенең конституциячел хокукы бозылган, дип саный. Бәян ителгәннәр нигезендә мөрәҗәгать итүче Татарстан Республикасы Конституция судыннан үзенә инвалидларга социаль хезмәтләр җыелмасының акчалата эквивалентын бирү тәртибен аңлатуны  сорый. 
Гражданнарга социаль хезмәтләр җыелмасын бирү шартлары һәм тәртибе «Дәүләт социаль ярдәме турында» 1999 елның 17 июлендәге 178-ФЗ номерлы Федераль закон белән җайга салынган. 2004 елның 22 августындагы 122-ФЗ Федераль законын кабул итү белән югарыда искә алынган Федераль закон 2 нче бүлек белән тулыландырылган, аның нигезләмәләре буенча инвалидларга (мөрәҗәгать итүче дә алар исәбенә керә), социаль хезмәтләр җыелмасы рәвешендә дәүләт социаль ярдәме күрсәтелә. Әлеге Федераль законның 6.3 статьясының 5 өлеше нигезендә гражданнарга социаль хезмәтләр күрсәтү тәртибе сәламәтлек саклау һәм социаль үсеш өлкәсендә дәүләт сәясәтен булдыруны һәм норматив-хокукый җайга салуны башкаручы федераль башкарма хакимият органы тарафыннан билгеләнә. Россия Федерациясе Сәламәтлек саклау һәм социаль үсеш министрлыгының күрсәтелгән норма нигезендә кабул ителгән 2004 елның 29 декабрендәге 328 номерлы Боерыгы белән Аерым категориядәге гражданнарга  социаль хезмәтләр җыелмасын бирү турында тәртип билгеләнгән.

«Дәүләт социаль ярдәме турында»  1999 елның 17 июлендәге 178-ФЗ номерлы Федераль закон  нигезендә гражданнарның социаль хезмәт күрсәтүләрдән файдалану хокукын исәпкә алу гражданның яшәү урыны буенча  аңа Россия Федерациясе законнары нигезендә айлык акчалата түләү билгеләнгән датадан гамәлгә ашырыла (6.3 статьяның 1 өлеше). Гражданнарга  социаль хезмәт күрсәтүләр чоры – календарь ел. Әгәр граждан календарь ел дәвамында социаль хезмәт күрсәтүләр хокукын алса, гражданның агымдагы елның 31 декабренә кадәр социаль хезмәт күрсәтүләр хокукын алу датасыннан булган чор аңа  социаль хезмәт күрсәтүләр чоры  булып санала (6.3 статьяның 2 өлеше). 
Күрсәтелгән нормаларның эчтәлегеннән күренгәнчә, гражданка                     В.И. Красновага социаль хезмәт күрсәтүләр җыелмасының акчалата эквивалентын бирү 2014 елның 1 гыйнварына кадәр гамәлгә ашырылырга тиеш, 2013 елның 17 гыйнварыннан  (аның социаль хезмәт күрсәтүләр җыелмасына хокук алу датасы) алып 2013 елның 31 декабренә кадәр ул социаль хезмәт күрсәтүләр җыелмасыннан натураль рәвештә файдаланырга хокуклы.

Татарстан Республикасы Конституция суды,  Татарстан Республикасы инвалидларга социаль хезмәт күрсәтүләр җыелмасын бирү шартларын һәм тәртибен хокукый  яктан үзе җайга салмый, шул исәптән аларны акчалата эквивалентка да алыштырмый дип күрсәтте. Федераль законнарның күрсәтелгән норматив хокукый актларының конституциячеллеген тикшерү, «Татарстан Республикасы Конституция суды турында»  Татарстан Республикасы Законында билгеләнгәнчә, Татарстан Республикасы Конституция суды вәкаләтләренә керми.

Шул рәвешле, Татарстан Республикасы Конституция суды гражданка В.И. Краснованың шикаятен карауга алудан баш тартты, чөнки анда каралган мәсьәләне хәл итү Татарстан Республикасы Конституция суды вәкаләтенә керми.
 Казан шәһәре муниципаль берәмлеге Башкарма комитетының 2013 елның 6 августындагы 7154 номерлы  карары белән расланган  Гражданнарның торак урыннарына мохтаҗ аерым категорияләрен исәпкә кую буенча муниципаль хезмәт күрсәтүләрнең административ регламентының 1 нче кушымтасы белән үзара бәйләнештә 2.5 пункты, 2.6 пунктының 1 һәм 2 пунктчалары, 2.9 пунктының  1 пунктчасы һәм 1 нче кушымтасындагы тугызынчы абзацы белән үзенең конституциячел хокуклары һәм ирекләре бозылуга карата гражданин В.И. Пирогов шикаяте буенча эшне туктату турында Татарстан Республикасы Конституция судының 2013 елның 26 ноябрендәге 13-О номерлы билгеләмәсе.
Татарстан Республикасы Конституция судына  2013 елның 23 августында  гражданин В.И. Пирогов Казан шәһәре муниципаль берәмлеге Башкарма комитетының 2013 елның 6 августындагы 7154 номерлы  карары белән расланган  Гражданнарның торак урыннарына мохтаҗ аерым категорияләрен исәпкә кую буенча муниципаль хезмәт күрсәтүләрнең административ регламентының 1 нче кушымтасы белән үзара бәйләнештә 2.5 пункты,  2.6 пунктының 1 һәм 2 пунктчалары, 2.9 пунктының  1 пунктчасы һәм 1 нче кушымтасындагы тугызынчы абзацы  белән үзенең конституциячел хокуклары һәм ирекләре бозылуга карата шикаять белән мөрәҗәгать итте. 

2013 елның 30 октябрендә Татарстан Республикасы Конституция суды  әлеге шикаятьне карауга кабул итте.

2013 елның 29 октябрендә гражданин В.И. Пирогов вафат булган (Татарстан Республикасы Казан шәһәре муниципаль берәмлеге Башкарма комитетының Граждан хәле актларын теркәү идарәсенең 2013 елның 15 ноябрендәге 7589 номерлы Үлү турында акт язмасы), бу хакта Татарстан Республикасы Конституция судына 2013 елның 21 ноябрендә хәбәр ителде.  
«Татарстан Республикасы Конституция суды турында» Татарстан Республикасы Законының 63 статьясы нигезендә Татарстан Республикасы Конституция суды, утырыш  барышында мөрәҗәгатьне  карауга алудан баш тартуга нигезләр булуы ачыкланган очракларда, эшне карауны туктата.

Татарстан Республикасы Конституция суды Казан шәһәре муниципаль берәмлеге Башкарма комитетының 2013 елның 6 августындагы 7154 номерлы карары белән расланган Гражданнарның торак урыннарына мохтаҗ аерым категорияләрен исәпкә кую буенча муниципаль хезмәт күрсәтүләрнең административ регламентының 1 нче кушымтасы белән үзара бәйләнештә 2.5 пункты, 2.6 пунктының 1 һәм 2 пунктчалары, 2.9 пунктының  1 пунктчасы һәм 1 нче кушымтасындагы тугызынчы абзацы белән үзенең конституциячел хокуклары һәм ирекләре бозылуга карата гражданин В.И. Пирогов шикаяте буенча эшне, мөрәҗәгать итүченең вафатына  бәйле рәвештә,  туктатты.

«Татарстан Республикасы дәүләт граждан хезмәте турында»  2003 елның 16 гыйнварындагы 3-ТРЗ номерлы Татарстан Республикасы Законының 45 статьясындагы 1 өлешенең 1 пункты һәм 2 пунктындагы  «а» пунктчасы  (2005 елның 25 октябрендәге 106-ТРЗ номерлы Татарстан Республикасы Законы редакциясендә) белән үзенең конституциячел хокуклары һәм ирекләре бозылуга карата гражданин Е.И. Гаврилов шикаятен карап тикшерүгә алудан баш тарту хакында Татарстан Республикасы Конституция судының 2013 елның 11 декабрендәге 14-О номерлы билгеләмәсе.
Татарстан Республикасы Конституция судына гражданин Е.И. Гаврилов  «Татарстан Республикасы дәүләт граждан хезмәте турында» 2003 елның 16 гыйнварындагы 3-ТРЗ номерлы Татарстан Республикасы Законының 45 статьясындагы 1 өлешенең 1 пункты һәм 2 пунктындагы «а» пунктчасы  (2005 елның 25 октябрендәге 106-ТРЗ номерлы Татарстан Республикасы Законы редакциясендә) белән үзенең конституциячел хокуклары һәм ирекләре бозылуга карата шикаять белән мөрәҗәгать итте.
Шикаятьтән һәм аңа кушып бирелгән документларның күчермәләреннән күренгәнчә, Татарстан Республикасы Хезмәт, халыкны эш белән тәэмин итү һәм социаль яклау министрлыгы 2012 елның 20 декабрендәге 33/508 номерлы  карары белән картлык буенча пенсия алучы гражданин Е.И. Гавриловка унбиш ел дәүләт хезмәте стажы  һәм Татарстан Республикасында ун ел дәүләт хезмәте стажы  булмаганга күрә тиешле еллар эшләгән өчен пенсия билгеләүдән баш тарткан. Аның 1983 елның 10 августыннан 1991 елның 31 декабренә кадәр СССР Татар баш территория идарәсендә (Татглавснаб) эшләгән чоры дәүләт хезмәте стажына федераль дәүләт хезмәте буларак  кертелгән һәм 8 ел 4 ай 22 көн тәшкил иткән. Мөрәҗәгать итүченең 1992 елның 1 гыйнварыннан 1993 елның 29 мартына кадәр шул ук оешмада, шулай ук ул бетерелгәннән соң 1993 елның 30 мартыннан 1997 елның 30 маена кадәр «Компания Татглавснаб» акционер җәмгыятендә  эшләү чорлары аның дәүләт хезмәт стажына кертелмәгән. 

Мөрәҗәгать итүче фикеренчә, дәгъва белдерелә торган нормаларда билгеләнгән шартлар мөстәкыйль  һәм дәүләт хезмәткәренең  тиешле еллар эшләгән өчен дәүләт пенсиясе алу хокукы барлыкка килү өчен җитәрлек  һәм, аның дәүләт хезмәте СССР Татар баш территория идарәсе (Татглавснаб) бетерелүгә бәйле туктатылганга күрә, унбиш ел дәүләт хезмәте стажы булмаса да, ул мондый дәүләт пенсиясе хокукына ия. Үз позициясен нигезләп, ул әлеге нигез буенча дәүләт хезмәтен туктату дәүләт хезмәткәренә бәйле булмаган хәлләр буенча гамәлгә ашырылуы белән аерылып тора дип күрсәтә.   

Бәян ителгәннәр нигезендә гражданин Е.И. Гаврилов Татарстан Республикасы Конституция судыннан «Татарстан Республикасы дәүләт граждан хезмәте турында»  2003 елның 16 гыйнварындагы 3-ТРЗ номерлы  Татарстан Республикасы Законының 45 статьясындагы 1 өлешенең 1 пунктын һәм 2 пунктындагы  «а» пунктчасын  (2005 елның 25 октябрендәге 106-ТРЗ номерлы Татарстан Республикасы Законы редакциясендә) дәүләт хезмәткәренә дәүләт органы бетерелүгә бәйле рәвештә дәүләт хезмәте туктатылган очракта унбиш ел дәүләт хезмәте стажы булмаганда тиешле еллар эшләгән өчен дәүләт  пенсиясе билгеләүне кире кага торган өлешендә Татарстан Республикасы Конституциясенең 38 (беренче өлеш) һәм 54 (беренче һәм икенче өлешләр) статьяларына туры килми дип  тануны сорый.
Күрсәтелгән Татарстан Республикасы Законының  45 статьясындагы  1 өлешенең дәгъва белдерелә торган 1 пункты һәм 2 пунктының «а» пунктчасы, аларның эчтәлегеннән турыдан туры аңлашылганча, югарыда аталган Татарстан Республикасы Законында билгеләнгән нигезләр буенча, шул исәптән дәүләт органы бетерелүгә бәйле рәвештә дә, дәүләт хезмәте туктатылган дәүләт хезмәткәрләренә  тиешле елларны эшләгән өчен пенсия хокукын алуга дәүләт хезмәтендә кимендә 15 ел стаж булу зарурлыгын күз алдында тота. Бу тиешле елларны эшләгән өчен, ягъни дәүләт хезмәте вазыйфаларында хезмәт эшчәнлеген гамәлгә ашырган еллар саны өчен, бирелә торган әлеге дәүләт пенсиясенең максатчан билгеләнешенә җавап бирә. Дәүләт органын бетерү дәүләт хезмәтен туктату нигезләренең берсе булып тора, аның нигезендә дәүләт хезмәтендә кирәкле стажы булган һәм «Россия Федерациясендә хезмәт пенсияләре турында» Федераль закон нигезендә картлык (инвалидлык) буенча хезмәт пенсиясе ала торган дәүләт хезмәткәренә  тиешле елларны эшләгән пенсия бирелә. Шул рәвешле  дәгъва белдерелә торган  Татарстан Республикасы Законы дәүләт органы бетерелүгә бәйле рәвештә дәүләт хезмәте туктатылган дәүләт хезмәткәрләренә карата тиешле елларны эшләгән өчен пенсия билгеләүгә таләп ителә торган дәүләт хезмәте стажының дәвамлылыгын  әлеге Татарстан Республикасы Законында каралган башка нигезләр буенча туктатыла торган дәүләт хезмәткәрләренеке  белән чагыштырганда хокукый җайга салу аерымлыкларын күздә тотмый.
Татарстан Республикасы Конституция суды, Татарстан Республикасы дәүләт хезмәткәрләренә  тиешле елларны эшләгән өчен пенсия хокукын алу шартларына бәйле мәсьәләне карап, Татарстан Республикасы дәүләт граждан хезмәткәрләренә тиешле елларны эшләгән өчен пенсия дәүләт хезмәтендә кимендә 15 ел стаж булганда һәм «Татарстан Республикасы дәүләт граждан хезмәте турында» 2003 елның 16 гыйнварындагы 3-ТРЗ номерлы  Татарстан Республикасы Законында каралган нигезләр буенча дәүләт хезмәте туктатылганда билгеләнә дип күрсәтте. Шул рәвешчә, тиешле елларны эшләгән өчен пенсия «Россия Федерациясендә хезмәт пенсияләре турында» Федераль закон нигезендә билгеләнә торган картлык (инвалидлык) буенча хезмәт пенсиясенә өстәп бирелә һәм аның белән бергә түләнә.  Бу шартлар Татарстан Республикасының барлык дәүләт граждан хезмәткәрләре өчен гомуми булып тора (2007 елның 17 апрелендәге 24-П номерлы карар).

Шулай итеп, Татарстан Республикасы Конституция суды дәгъва белдерелә торган хокукый нигезләмәләрдә аларның Татарстан Республикасы Конституциясенә туры килү-килмәү мәсьәләсендә билгесезлек юк дигән нәтиҗәгә килде, шул сәбәпле гражданин Е.И. Гавриловка аның шикаятен карауга алудан баш тартты. 
                                   Мөрәҗәгатьләр белән  эшләү

2013 елда Татарстан Республикасы Конституция судына 227 мөрәҗәгать керде, шул исәптән 75 язма һәм 152 телдән мөрәҗәгать. 227 мөрәҗәгатьнең 224е – гражданнардан; 2се – «Бердәм Россия» партиясе Рәисе  Д.А. Медведевның региональ иҗтимагый кабул итү бүлмәсеннән; 1се – «Выбор» газетасы редакциясеннән.  Татарстан Республикасы Конституция суды судьялары тарафыннан 65 мөрәҗәгать итүче, аппарат хезмәткәрләре тарафыннан 87 мөрәҗәгать итүче шәхсән кабул ителде. Рәсми сайттагы интернет-кабул итү аша 16 мөрәҗәгать алынды.
2013 елда Татарстан Республикасы Конституция судына кергән барлык мөрәҗәгатьләрне анализлау түбәндәге тенденцияләрне чагылдырды. Гражданнар мөрәҗәгатьләренең яртысыннан артыгы (166сы, ягъни гомуми санның 73 проценты) Казан шәһәрендә яшәүчеләргә туры килә. Соңгы өч елда Татарстан Республикасы Конституция судына Казанда яшәүчеләрдән кергән мөрәҗәгатьләрнең артуы күзәтелә (2011 елда — 118, 2012 елда — 126, 2013 елда — 166). Татарстан Республикасының башка шәһәрләрендә һәм районнарында  яшәүчеләрдән алынган шикаятьләр саны тотрыклы булып кала (2010 елда — 36, 2011 елда — 31, 2012 елда — 49). 2013 елда 40 шундый мөрәҗәгать алынды: Чаллыдан – 8, Зеленодольск шәһәреннән һәм Зеленодольск районыннан — 4әр мөрәҗәгать,  Түбән Кама, Әлмәт, Лениногорск, Менделеевск һәм Мөслим районнарыннан — 2шәр мөрәҗәгать, Арчадан, Буадан, Чистайдан, Минзәләдән, Тәтештән, Алексеевск, Биектау, Кайбыч, Кама Тамагы, Лаеш, Мамадыш, Тукай, Чистай районнарыннан — 1әр мөрәҗәгать.
Моннан тыш, Татарстан Республикасы Конституция судына Россия Федерациясенең башка регионнарында (Свердловск, Оренбург өлкәләрендә) яшәүчеләрдән дә мөрәҗәгатьләр барлыгын әйтергә кирәк. 

Статистикадан күренгәнчә, Татарстан Республикасы Конституция судына барыннан да ешрак халыкның социаль яклауга аеруча мохтаҗ категорияләре – инвалидлар, пенсионерлар, сугыш һәм хезмәт ветераннары, ялгыз аналар, инвалид балалары булган гаиләләр һәм халыкка социаль ярдәм чаралары күрсәтелә торган гражданнарның башка категорияләре  мөрәҗәгать итәләр. 2013 елда ул гомуми шикаятьләр санының 29 процентын, ягъни барлык мөрәҗәгатьләрнең өчтән берен тәшкил итте. Аларның яртысыннан артыгы — 37 мөрәҗәгать социаль әһәмияткә ия мәсьәләләргә карый, ләкин еш кына гражданнар башка хокукый мәсьәләләр буенча аңлатма бирүне, барыннан да элек, хокук бозулардан яклау һәм аларны торгызу тәртибен аңлатуны сорап та мөрәҗәгать иттеләр. Күрсәтелгән категорияләрдәге гражданнардан алынган мөрәҗәгатьләр саны артты (2011 елда — 13, 2012 елда —16, 2013 елда — 37 мөрәҗәгать).
Гомуми суд юрисдикциясе карарларына шикаять бирү  мәсьәләләре буенча мөрәҗәгатьләре саны сизелерлек кимеде. Әгәр 2012 елда бу максатлар белән гражданнар 72 тапкыр мөрәҗәгать итсә, 2013 елда ул 58 тапкыр булды. 
Дәүләт хакимияте органнары, җирле үзидарә органнары һәм аларның вазыйфаи затларының эш итүләре (эш итмәүләре) белән килешмәү турында мөрәҗәгатьләр саны элекке дәрәҗәдә калды диярлек: 2012 елда 25 булса, 2013 елда ул 29 тәшкил итте. 

Торак  өчен түләү тәртибе һәм шартлары, торак–коммуналь хезмәт күрсәтүләр өчен тарифлар билгеләү һәм хезмәтләр күрсәтү турында мөрәҗәгатьләр саны 2012 ел белән чагыштырганда яртылаш кимеде (2012 елда — 10, 2013 елда — 5 мөрәҗәгать).
Татарстан Республикасы Конституция  суды судьяларына узган елда алдан өйрәнү өчен 13 мөрәҗәгать тапшырылды, алар «Татарстан Республикасы Конституция суды турында» Татарстан Республикасы Законының 43 статьясы таләпләренә җавап бирә йә мөрәҗәгатьтә куелган сорау буенча Татарстан Республикасы Конституция  судының карар кабул итүе турындагы таләпне үз эченә ала.
2012 һәм 2013 елларда Татарстан Республикасы Конституция судына кергән мөрәҗәгатьләрнең структурасы таблицада китерелә. 
	№
	Мөрәҗәгатьләрдә куелган мәсьәләләр
	Мөрәҗәгатьләрнең 
гомуми саны 

(шул исәптән телдән)*

	
	
	2012 ел
	2013 ел



	1.
	Норматив хокукый актларга шикаять бирү
	34 (9)
	18 (3)

	2.


	Гомуми юрисдикциядәге судлар карарларына 
һәм хокук саклау органнарының вазыйфаи
 затлары гамәлләренә шикаять бирү
	72 (50)
	58 (31)



	3.
	Хокукый характердагы сорауларны аңлату 
турында
	37 (13)


	27 (17)

	4.
	Гражданнарның сәяси, хезмәт, икътисади
 һәм мәдәни хокуклары һәм ирекләре 
бозылу турында
	3 (3)


	5 (5)



	5.
	Социаль тәэминат турында 
	16 (15)
	37 (34)

	6.
	Дәүләт хакимияте органнарының җирле 
 үзидарә органнарының һәм аларның 
вазыйфаи затларының гамәлләренә 
(гамәл кылмауларына) ризасызлык турында
	25 (15)


	29 (26)

	7.
	Торак өчен түләү тәртибе һәм шартлары, 
торак–коммуналь хезмәт күрсәтүләр  өчен 
тарифлар  билгеләү һәм хезмәтләр күрсәтү 
турында
	10 (7)


	5 (4)

	8.
	Торакка хокук, җиргә милек хокукы 
 бозылу турында 
	4 (3)
	4 (0)

	9.
	Башка мәсьәләләр 
	21 (9)
	44 (32)

	
	Барлыгы


	222 (124)
	227 (152)


*Җәяләр эчендә телдән бирелгән мөрәҗәгатьләр саны күрсәтелде.
Дәүләт хакимияте органнары һәм граждан 
җәмгыяте институтлары  белән  үзара багланышлар һәм

судьялар берләшмәсе органнары эшчәнлегендә катнашу
Татарстан Республикасы Конституция суды Россия Федерациясе һәм Татарстан Республикасы дәүләт хакимияте органнары, граждан җәмгыяте институтлары белән үзара багланышларны гамәлгә ашыра һәм судьялар берләшмәсе эшчәнлегендә катнаша. 
Татарстан Республикасы Конституция суды Рәисе В.Н. Демидов Татарстан Республикасы Президенты үткәрә торган киңәшмәләрдә һәм башка чараларда даими катнаша, Татарстан Республикасы Иминлек Советының әгъзасы булып тора һәм аның утырышларында катнаша.
 Татарстан Республикасы Конституция суды Рәисе һәм судьялары Татарстан Республикасы Дәүләт Советы утырышларында, шулай ук республика парламенты үткәрә торган чараларда катнашалар. Татарстан Республикасы Конституция суды Рәисе, Татарстан Республикасы Конституция суды Рәисе урынбасары Татарстан Республикасы Дәүләт Советы Президиумы утырышларында катнашалар.

Татарстан Республикасы Конституция суды Рәисе Россия  Федерациясе Судьялар советы составына керә һәм Россия Федерациясе Судьялар советының суд практикасы һәм законнарны камилләштерү мәсьәләләре комиссиясе әгъзасы булып тора. Әлеге Комиссия эшчәнлеге кысаларында тикшерелә торган мәсьәләләр буенча Татарстан Республикасында гомуми юрисдикция һәм арбитраж судлар белән, шулай ук Россия  Федерациясе субъектларының конституция (устав) судлары  рәисләре белән үзара эш итә. 
Татарстан Республикасы Конституция суды судьясы Ф.Н. Баһаутдинов Татарстан Республикасы Судьялары советы әгъзасы булып тора һәм Татарстан Республикасы Судьялары советының законнарны камилләштерү һәм суд реформасы комиссиясен җитәкли. 
Татарстан Республикасы Конституция суды судьясы А.Р. Шакараев Татарстан Республикасы судьяларының квалификация коллегиясе составына керә һәм аның утырышларында катнаша. 

2013 елның февраленә кадәр Татарстан Республикасы Конституция суды Рәисе урынбасары Р.Г. Сәхиева һәм  Татарстан Республикасы Конституция суды судьясы Л.В. Кузьмина судьялар берләшмәсенең күрсәтелгән органнарында вәкил булып тордылар һәм судьялар берләшмәсе тормышында актив катнашкан өчен  Татарстан Республикасы Судьялары советының Мактау грамоталары белән бүләкләнделәр. 
Татарстан Республикасы Судьялары советы инициативасы белән Татарстан Республикасы Конституция суды мөрәҗәгать итүчеләр арасында аларның судларга һәм суд системасына мөнәсәбәтләрен ачыклау максатында «Судлар—2013» дигән сораштыру үткәрүдә катнашты.

Татарстан Республикасы Конституция суды аппараты җитәкчесе                     А.Л. Васин Татарстан Республикасы дәүләт граждан хезмәте һәм Татарстан Республикасында муниципаль хезмәт үсеше мәсьәләләре буенча комиссия әгъзасы булып тора.  2013 елның декабрендә аның утырышында катнашты, анда Татарстан Республикасында дәүләт граждан хезмәте хезмәткәрләренең һәм муниципаль хезмәткәрләрнең квалификациясен күтәрү системасын камилләштерү мәсьәләләре тикшерелде, шулай ук квалификация күтәрүнең 2014 елга календарь планы расланды. 

2013 ел дәвамында Татарстан Республикасы Конституция суды судьялары һәм хезмәткәрләре  бөтенроссия һәм республика дәрәҗәләрендәге чараларда катнаштылар.

Татарстан Республикасы Конституция суды Рәисе В.Н. Демидов түбәндәгеләрдә катнашты:

— Татарстан Республикасы Президенты Р.Н. Миңнеханов катнашында «Эчке эшләр органнары һәм бүлекчәләренең оператив хезмәт эшчәнлегенең  2012 елгы йомгаклары  һәм алдагы чорга бурычлар турында» дигән темага Татарстан Республикасы буенча Эчке эшләр министрлыгы коллегиясенең киңәйтелгән утырышында; 
— Татарстан Республикасы Президенты Р.Н. Миңнеханов рәислегендә Татарстан Республикасы Иминлек Советының, Татарстан Республикасында террорчылыкка каршы комиссиянең  һәм Татарстан Республикасында Хокук тәртибен тәэмин итү буенча координация киңәшмәсенең уртак утырышында, Татарстан Республикасында оператив  һәм аларның  чираттан тыш утырышларында; 
— Татарстан Республикасы Президенты Р.Н. Миңнеханов рәислегендә Татарстан Республикасы Президенты каршында Милләтара һәм конфессияара мөнәсәбәтләр буенча советның  киңәйтелгән утырышында; 

— «Татарстан Республикасы прокуратурасының 2012 елгы эше йомгаклары  һәм 2013 елда законлылыкны һәм хокук тәртибен ныгыту бурычлары турында» дигән темага Татарстан Республикасы прокуратурасы коллегиясе киңәшмәсендә;

— «Россия Федерациясе Юстиция министрлыгының Татарстан Республикасы буенча идарәсенең 2012 елгы эшчәнлеге йомгаклары  һәм 2013 елга төп бурычлары турында» дигән темага Россия  Федерациясе Юстиция министрлыгының Татарстан Республикасы буенча идарәсенең киңәйтелгән йомгаклау утырышында;

— Татарстан Республикасы Президенты каршындагы Коррупциягә каршы көрәш советы утырышында;

— Бөек Ватан сугышында җиңүнең 68 еллыгына багышланган тантаналы чараларда;
— «Россия  Федерациясе регионнарында җинаятьчелек: уртаклык һәм үзенчәлек» дигән темага Россия ЭЭМ Казан юридик институтында булып узган халыкара фәнни-гамәли конференциядә;

— Бөтендөнья юл-транспорт һәлакәтләре корбаннарын искә алу көненә багышланган социаль акциядә;
— «Право и жизнь в Татарстане» һәм «Хокук һәм хәят» журналларының редакция советлары утырышларында. 

Моннан тыш, Татарстан Республикасы Конституция суды Рәисе                 В.Н. Демидов,  Татарстан Республикасы Конституция суды Рәисе урынбасары Р.Г. Сәхиева Татарстан Республикасында Кеше хокуклары буенча вәкаләтле вәкилнең «2012 елда Татарстан Республикасында кеше һәм граждан хокукларын һәм ирекләрен саклау турында» дигән темага  еллык докладын карау буенча Татарстан Республикасында Кеше хокуклары буенча вәкаләтле вәкил каршындагы эксперт советының киңәйтелгән утырышында катнашты, В.Н. Демидов анда «Татарстан Республикасы Конституция судының гражданнарның хокукларын һәм ирекләрен яклау мәсьәләләре  буенча дәүләт хакимияте органнары белән үзара эшчәнлеге»  темасына доклад белән чыгыш ясады.
Татарстан Республикасы Конституция суды Рәисе В.Н. Демидов, Татарстан Республикасы Конституция суды судьялары Ф.Н. Баһаутдинов, Л.В. Кузьмина, А.Р. Шакараев, шулай ук суд аппараты җитәкчесе А.Л. Васин белән берлектә Татарстан Республикасы судьяларының 2013 елның 14—15 февралендә булган XI нче хисап-сайлау конференциясе эшендә катнашып, «2012 елда гражданнарның төп  хокукларын һәм ирекләрен яклау буенча Татарстан Республикасы Конституция суды эшчәнлеге» темасына доклад белән чыгыш ясады.
Татарстан Республикасы Конституция суды Рәисе В.Н. Демидов Россия  Федерациясе Судьялары советының пленар утырышында, Россия  Федерациясе судьялары советының суд практикасы һәм закон чыгаруны камилләштерү мәсьәләләре комиссиясенең  2013 елның 20-23 маенда Мәскәү шәһәрендә узган утырышында катнашты. Утырышта түбәндәге мәсьәләләр каралды: «2013-2020 елларга Россия суд системасын үстерү»  федераль максатчан программасын гамәлгә ашыру бурычлары һәм 2013 елда аны үтәү чаралары турында; гомуми юрисдикциядәге федераль судларның һәм җәмәгать судьяларының бердәй мәгълүмат киңлегенең заманча мәгълүмат һәм телекоммуникацион инфраструктурасын булдыру кысаларында үткәрелә торган оештыру-хокукый чаралар турында; тиешле елларны эшләгән өчен айлык өстәмә билгеләү буенча судьяларның тиешле эшләгән елларын билгеләү тәртибе һәм шартлары турында нигезләмә проекты хакында; гомуми юрисдикциядәге судлар судьяларына премияләр түләү һәм матди ярдәм күрсәтү тәртибе хакындагы нигезләмә проекты турында. 
2013 елның 2—5 декабрендә Татарстан Республикасы Конституция суды Рәисе В.Н. Демидов Мәскәү шәһәрендә Россия  Федерациясе судьялары советының пленар утырышы эшендә, шулай ук Россия Федерациясе судьялары советының суд практикасы һәм закон чыгаруны камилләштерү мәсьәләләре комиссиясе эшендә катнашты. Утырышта гомуми  юрисдикциядәге федераль судлар администраторлары эшчәнлеген камилләштерү концепциясе проекты турында, дәүләт хезмәтенең аерым төре буларак суд хезмәтен кертү һәм федераль судларның һәм Россия  Федерациясе Югары Суды каршында Суд департаменты системасы федераль дәүләт граждан  хезмәткәрләренә эш хакы түләү хакында федераль закон проектын әзерләү барышы турында, гомуми  юрисдикциядәге федераль судларның полиция тарафыннан һичшиксез сакланырга тиешле объектлары исемлегенә кертелмәгән  биналарын Россия «Охрана» ЭЭМ ФГУП саклавына кабул итү чараларын Россия Федерациясе законнары нигезендә үткәрү барышы һәм аның филиалларының күрсәтелгән функцияләрне, пропуск режимын гамәлгә ашырганда Россия ФССП территориаль органнары  һәм башка дәүләт органнары белән үзара эшләү тәртибе хакында, судларда электрон эш башкаруның кайбер элементларын кертү турында, коррупциячел һәм башка төрле хокук бозуларны профилактикалау эшенең нәтиҗәлелеген арттыру максатларында Россия  Федерациясе Югары суды каршындагы Суд департаменты тарафыннан үткәрелә торган чаралар хакында. 
2013 елның 19 декабрендә Татарстан Республикасы Конституция суды Рәисе В.Н. Демидов Россия Федерациясе Юстиция министрлыгының Татарстан Республикасы буенча идарәсенең Координация советы утырышында катнашты һәм «Татарстан Республикасы Конституция судының халыкка түләүсез юридик ярдәм күрсәтү эшчәнлеге» дигән темага доклад белән чыгыш ясады. 
2013 елның маенда  Россия Федерациясе Юстиция министрлыгының Татарстан Республикасы буенча идарәсенең Координация советы утырышында Татарстан Республикасы Конституция суды Рәисе  урынбасары  Р.Г. Сәхиева катнашты.
2013 елның 25 маенда  Татарстан Республикасы Министрлар Кабинеты  кушуы буенча Татарстан Республикасы Конституция суды Рәисе урынбасары Р.Г. Сәхиева Киев шәһәрендә «Сабантуй—2013» татар халык бәйрәмендә катнашып, Татарстан Республикасы Президенты Р.Н. Миңнехановның котлавын игълан итте. 
Татарстан Республикасы Конституция суды Рәисе урынбасары                    Р.Г. Сәхиева Россия хокук академиясенең Казан филиалында «Граждан хокукларын яклау: цивилистик тикшеренүләр һәм суд практикасы»  темасына түгәрәк өстәл утырышында катнашты.
Конституциячел суд эшчәнлеген ныгытуга ярдәм итү максатында Татарстан Республикасы Конституция судына эшлекле визитлары белән даими нигездә халыкара юридик берләшмә вәкилләре, Россия Федерациясе һәм Татарстан Республикасы дәүләт органнары вәкилләре киләләр. Мәсәлән, 2013 елда Татарстан Республикасы Конституция судында булдылар:
— Кеше хокуклары буенча Европа  Советы Комиссары Нил Муйжниекс. Очрашуда шулай ук Татарстан Республикасында Кеше хокуклары буенча вәкаләтле вәкил, Россия  Федерациясе Тышкы эшләр министрлыгының Татарстан Республикасындагы вәкиле, Кеше хокуклары буенча Европа Советы Комиссары офисының директор урынбасары, Кеше хокуклары буенча Европа  Советы Комиссары киңәшчесе катнаштылар. Татарстан Республикасы Конституция суды рәисе В.Н. Демидов белән булган очрашу хакында Нил Муйжниекс Кеше хокуклары буенча Европа  Советы Комиссарының «Россия Федерациясе суд системасы кысаларында хөкем итү һәм кеше хокукларын яклау» докладында искә алып үтте;
— Дэвид Кук (David M. Cook) —Хардисон адвокат фирмасы Президенты, АКШ, Мемфис шәһәрендә Россия хезмәттәшлек вәкиллеге әгъзасы, Теннесси штаты. Очрашуда Татарстан Республикасы Конституция суды Рәисе урынбасары Р.Г. Сәхиева һәм Социаль белем бирү академиясенең дәүләт һәм хокук теориясе һәм тарихы кафедрасы мөдире В.Г. Холоднов катнаштылар;  
— Татарстан Республикасы буенча Баш федераль инспектор                    Р.З. Тимерҗанов һәм Татарстан Республикасы Прокуроры И.С. Нәфыйков. Очрашу барышында кеше һәм гражданның конституциячел хокукларын һәм ирекләрен яклау буенча суд карарларының үтәлеше, халыкка судның ачык булуын һәм аннан файдалану мөмкинлеген тәэмин итү буенча Татарстан Республикасы Конституция суды белән үзара эшчәнлек мәсьәләләре  хакында фикер алышынды. 
2013 елның 8 маенда Татарстан Республикасы Югары судының Президиум залында Татарстан Республикасы Конституция суды Рәисе             В.Н. Демидов Югары суд судьяларын һәм коллективын Җиңү көне белән котлады һәм Югары суд судьясы, Татарстан Республикасы Конституция судында Югары суд вәкиле И.Ш. Шәйхиевкә конституциячел нормаларны һәм принципларны гамәлгә ашыруда, Татарстан Республикасында кеше һәм граждан хокукларын һәм ирекләрен яклау механизмнарын тәэмин итүдә  актив ярдәм иткән өчен Татарстан Республикасы Конституция судының Рәхмәт хатын  тапшырды.  
2013 елның  7 июнендә Татарстан Республикасы Хөкүмәте йортында Татарстан Республикасы Президенты Р.Н. Миңнеханов Россия  Федерациясе Конституция Суды Рәисе С.П. Маврин белән очрашты, анда Татарстан Республикасы Дәүләт Советы Рәисе Ф.Х. Мөхәммәтшин, Татарстан Республикасы Конституция суды Рәисе В.Н. Демидов һәм Татарстан  Республикасы Президенты Дәүләт-хокук идарәсе башлыгы Ф.Р. Волкова катнашты. Әлеге очрашу барышында Россия Федерациясендә конституциячел законлылык торышы, региональ конституциячел (устав) юстициясе үсеше, Россия  Федерациясе Конституция Суды һәм Татарстан Республикасы Конституция судының үзара эшчәнлек мәсьәләләре турында фикер алышынды. 
Татарстан Республикасы Конституция суды  тарафыннан 2013 елның 7 июнендә Казан шәһәрендә Россия Федерациясе Конституция Суды Рәисе урынбасары С.П. Маврин җитәкчелегендә Россия  Федерациясе субъектлары конституция һәм устав судлары рәисләренең Консультатив советының  «Россия Федерациясе субъектлары Конституция һәм устав судлары  карарларында гражданнарның социаль хокукларын яклау» темасына чираттагы утырышы булды. Консультатив совет — конституциячел суд эшчәнлеген һәм Россия Конституция Суды һәм Россия Федерациясе субъектлары конституция һәм устав судлары арасында үзара хезмәттәшлекне гамәлгә ашыруда уртак координация һәм уртак алымнар табу максатларында төзелгән  киңәшмә органы. Консультатив совет Рәисе – Россия  Федерациясе Конституция Суды Рәисе В.Д. Зорькин. Татарстан Республикасы Конституция суды Рәисе В.Н. Демидов 2010 елның ноябреннән бирле  Россия Федерациясе субъектлары конституция һәм устав судлары рәисләренең Консультатив Советы Рәисе урынбасары булып тора. Совет составына Россия Федерациясе субъектлары конституция һәм устав судларының гамәлдәге рәисләре  ерә. 
Чара Казан Ратушасы бинасында узды, бу – Россия  Федерациясе субъектлары Конституция һәм устав судлары рәисләренең Консультатив советының Казан шәһәрендә үткән өченче утырышы булды.  

Утырышта шулай ук Татарстан Республикасы Дәүләт Советы                  Ф.Х. Мөхәммәтшин, Татарстан Республикасы Конституция суды Рәисе                В.Н. Демидов, Россия Федерациясе Конституция Судында һәм Россия  Федерациясе Президенты идарәсенең Россия Федерациясе Федераль Собраниесе палаталарында эчке сәясәт буенча Россия Федерациясе Президентының вәкаләтле вәкилләре эшчәнлеген тәэмин итү департаменты башлыгы В.К. Боброва, Татарстан Республикасы буенча Баш федераль  инспектор Р.З. Тимерҗанов, Россия Федерациясе Президентының эчке сәясәт департаменты киңәшчесе А.В. Сычева, Россия Федерациясе Конституция Суды Секретариаты җитәкчес Е.В. Кравченко, Россия Федерациясе Конституция Суды киңәшчесе, Россия  Федерациясе субъектлары Конституция һәм устав судлары рәисләренең Консультатив советы секретаре С.Л. Сергевнин, шулай ук Россия  Федерациясе субъектлары конституция  һәм устав судлары рәисләре катнашты.  

Утырышта катнашучылар адресына Татарстан Республикасы  Президенты Р.Н. Миңнехановтан котлау алынды. 
 Россия  Федерациясе Конституция Суды Рәисе В.Д. Зорькин кушуы буенча Татарстан Республикасы Конституция суды Рәисе В.Н. Демидов «Россия Федерациясе субъектлары конституция һәм устав судлары карарларында  гражданнарның  социаль хокукларын яклау» темасына доклад белән чыгыш ясады. 
 Россия  Федерациясе Конституция Суды  Рәисе урынбасары                     С.П. Маврин Татарстан Республикасы Конституция суды судьялары белән очрашып, конституциячел суд эшчәнлеген гамәлгә ашыру буенча аларның нәтиҗәле хезмәтләрен билгеләп үтте.  
2013 елның 8 июнендә Советта катнашучылар Татарстан Республикасы Президенты чакыруы буенча Татарстан Республикасы Зеленодольск районында  «Сабантуй — 2013» татар халык бәйрәмендә катнашты, аннары алар Свияжск утрау-шәһәрендә аның тарих музеенда, Троицк чиркәвендә һәм һөнәрчелек бистәсендә булдылар.
Татарстан Республикасында Россия  Федерациясе субъектлары Конституция һәм устав судлары рәисләренең Консультатив советы утырышында катнашучыларның эш йомгаклары буенча «Татарстан Республикасы Конституция суды Җыелма басмасы»ның махсус чыгарылышы басылып чыкты. Әлеге чара турындагы мәгълүмат шулай ук «Тарих. Хокук. Сәясәт»  федераль басмасында һәм «Хокук һәм хәят» журналында һәм «Суд һәм эш»  газетасында  бастыру өчен җибәрелде. 
Татарстан Республикасы Конституция суды

эшчәнлеге турында гражданнарга мәгълүмат бирү
«Татарстан Республикасы Конституция суды эшчәнлеге турында мәгълүматтан  файдалануны тәэмин итү хакында» 2010 елның 3 июлендәге  50-ТРЗ номерлы Татарстан Республикасы Законын гамәлгә ашыру максатларында Конституция суды тарафыннан Конституция суды вәкаләтләре, эшчәнлеге турында һәм ул кабул иткән карарлар турында халыкка мәгълүмат бирү буенча чаралар күрелә. 

Эшләр Татарстан Республикасы Конституция судының ачык утырышларында, массакүләм мәгълүмат чараларын, шул исәптән телевидениене дә чакырып, тикшерелә, аларның вәкилләренә тикшереп карала торган эш турында мәгълүмат, шулай ук фотога һәм видеога төшерү хокукы бирелә, бу исә конституциячел суд эшчәнлегеннән һәркемнең файдалана алуын, аның ачык һәм аңлаешлы булуын тәэмин итә. 

Татарстан Республикасы Конституция суды карап тикшерелә торган эшләр буенча суд утырышларын видеога яздыруны һәм аларны Интернет челтәрендә кулланучылар өчен ачык режимда Татарстан Республикасы Конституция судының рәсми сайтында (www.ksrt.ru) урнаштыруны дәвам итә. Бу практика Татарстан Республикасы судьялары конференциясендә (2013 елның феврале) һәм Россия  Федерациясе субъектлары конституция  һәм устав судлары рәисләренең Консультатив советында (2013 елның июне) теләктәшлек тапты.
Шулай ук гражданнар белән эшләүнең нәтиҗәлелеген арттыру һәм аларга квалифицияле юридик ярдәм күрсәтү максатларында  Конституция судына керә торган мөрәҗәгатьләр бүлегендә Татарстан Республикасы Конституция судының рәсми сайты камилләштерелде. Аерым алганда, күрсәтелгән бүлектә гражданнар белән эшләүне җиңеләйтү өчен судка мөрәҗәгатьләр бирүнең «бер сүздән» дигән алымы кулланылды. Хәзер гражданнар Татарстан Республикасы Конституция судына, «Татарстан Республикасы Конституция судына шикаять бирергә» дигән тамгага басып, мөрәҗәгать итә алалар. Судка мөрәҗәгать итүнең мондый алымын куллану аларның санын арттыруга китерүне билгеләп үтәргә кирәк. 
«Татарстан Республикасы Конституция суды турында» Татарстан Республикасы Законының 72 статьясы нигезендә Татарстан Республикасы Конституция суды карарлары Татарстан Республикасы дәүләт хакимияте органнарының рәсми басмаларында – «Ватаным Татарстан» һәм «Республика Татарстан» газеталарында дәүләт телләрендә басылып чыга. Татарстан Республикасы Конституция суды карарлары шулай ук татар һәм рус телләрендә Конституция суды чыгара торган «Татарстан Республикасы Конституция суды хәбәрләре»ндә басылып чыга һәм судның рәсми сайтында урнаштырыла. 

2013 елда Татарстан Республикасы Конституция суды тарафыннан аның йомгаклау карарларында чыгылдырылган хокукый позицияләрен Татарстан Республикасы Адвокатлар палатасы гамәлгә куйган «Татарстан адвокаты» журналында урнаштыру практикасы гамәлгә кертелде.  
2013 елда «Татарстан Республикасы Конституция суды хәбәрләре»нең чираттагы 1 (26) нче, 2 (27) нче саннары  һәм Россия  Федерациясе субъектлары конституция  һәм устав судлары рәисләренең Консультатив советы утырышында катнашучыларның эш йомгаклары буенча «Татарстан Республикасы Конституция суды Җыелма басмасы»ның махсус чыгарылышы басылып чыкты һәм Татарстан Республикасы дәүләт хакимиятенең барлык органнарына һәм җирле үзидарә органнарына, Россия Федерациясе Конституция Судына, Россия Федерациясе субъектларының барлык конституция (устав) судларына, Татарстан Республикасы Милли китапханәсенә, Казан (Идел буе) федераль университетының                               Н.И. Лобачевский исемендәге фәнни китапханәсенә җибәрелде. 

2013 елда Татарстан Республикасы Конституция суды тарафыннан  «Конституциячел суд эшчәнлеге теориясенең һәм практикасының актуаль проблемалары» фәнни хезмәтләр җыелмасының сигезенче саны әзерләнеп чыгарылды, анда Россия Федерациясе Конституция Суды Рәисе                          В.Д. Зорькин, Россия Федерациясе Конституция Суды судьясы Г.А. Гаджиев, Татарстан Республикасы Дәүләт Советы Рәисе Ф.Х. Мөхәммәтшин, башка дәүләт җитәкчеләре, Россия Федерациясе субъектларының конституция (устав) судлары рәисләре һәм судьялары, дәүләт хакимияте органнары вәкилләре, конституционалист-галимнәр, практик юристлар мәкаләләре урын алды.  
Басма матбугатта Татарстан Республикасы Конституция суды судьяларының һәм аппарат хезмәткәрләренең конституциячел хокук һәм конституция суды эшчәнлеге мәсьәләләре буенча мәкаләләре даими басылып тора. 

2013 ел дәвамында  федераль һәм республика басмаларында Татарстан Республикасы Конституция суды Рәисе В.Н. Демидовның конституциячел  суд эшчәнлеге һәм гражданнар хокукларын яклау мәсьәләләренә багышланган мәкаләләре басылып килде. 

Татарстан Республикасы Конституция суды судьялары «Конституциячел суд эшчәнлеге теориясенең һәм практикасының актуаль мәсьәләләре» фәнни хезмәтләр җыентыгында (VIII чыгарылыш) үз мәкаләләрен бастырып чыгардылар.

Татарстан Республикасы Конституция суды аппараты җитәкчесе                  А.Л. Васин Калининград өлкәсе Устав Судының җыелма басмасында мәкалә бастырып чыгарды. 
Шулай ук ел дәвамында Татарстан Республикасы Конституция суды судьялары киңәшчеләре үзләренең мәкаләләрен фәнни басмаларда бастырып килделәр. 
Татарстан Республикасында Россия Федерациясе  Конституциясен кабул итүнең 20 еллыгын бәйрәм итүгә әзерлек  һәм аны үткәрү чараларында Татарстан Республикасы Конституция судының катнашуы
Татарстан Республикасы Президентының 2013 елның 5 июнендәге 261 номерлы күрсәтмәсе белән Татарстан Республикасы Конституция суды Рәисе В.Н. Демидов Татарстан Республикасында Россия Федерациясе  Конституциясен кабул итүнең 20 еллыгын бәйрәм итүгә әзерлек  һәм аны үткәрү буенча оештыру комитеты рәисенең урынбасары итеп расланды. 

2013 елның 2 июлендә Конституция судының Татарстан Республикасында Россия Федерациясе Конституциясен кабул итүнең 20 еллыгын бәйрәм итүгә әзерлек  һәм аны үткәрүгә бәйле чараларда  катнашу планы әзерләнде һәм кабул ителде. 

Казан шәһәре, Арча һәм Мөслим районнары гомуми белем бирү учреждениеләренең 10-11 сыйныф укучылары өчен 2013 елның 2 сентябрендә Татарстан Республикасы Конституция суды Рәисе                            В.Н. Демидов, суд Рәисе урынбасары Р.Г. Сәхиева, Татарстан Республикасы Конституция суды судьялары Ф.Н. Баһаутдинов, Л.В. Кузьмина,                          А.Р. Шакараев, судья киңәшчесе Р.Р. Мортазина Россия Федерациясе  Конституциясенең һәм Россия Федерациясе Федераль Собраниесенең 20 еллыгына багышланган  Бөтенроссия ачык дәресен үткәрделәр. Бөтенроссия ачык дәресе барышында укучылар Россия Федерациясе  Конституциясенең ил тормышындагы роле һәм хәзерге вакытта Россия законнары  үсешенең роле турында, шулай ук Россия гражданнарының конституциячел хокукларын һәм ирекләрен гамәлгә ашыру турында белемнәрен тирәнәйттеләр. 

2013 елның 20 сентябрендә Татарстан Республикасы Конституция суды судьясы Ф.Н. Баһаутдинов Россия Федерациясе ЭЭМ КЮИ студентлары алдында «Россия Конституциясенең 20 еллыгы һәм Татарстан Республикасы Конституция суды  эшчәнлеге» темасына лекция укыды. 

2013 елның 21 сентябрендә Татарстан Республикасы Конституция суды судьясы Л.В. Кузьмина «ТИСБИ» идарә университеты» уку йортында дүртенче курс студентлары белән очрашты, анда «Норматив хокукый актлар системасында Россия Федерациясе Конституциясенең роле һәм урыны» темасына лекция укыды. 

2013 елның 2 октябрендә Татарстан Республикасы Конституция суды судьясы Ф.Н. Баһаутдинов Казан шәһәренең Мәскәү районындагы 2 нче татар мәктәп-гимназиясенең өлкән сыйныф укучылары белән «Конституция сәгате» үткәрде. 

2013 елның 9 октябрендә Татарстан Республикасы Конституция суды  судьясы Ф.Н. Баһаутдинов Социаль белем бирү академиясе юридик факультетының 5 курс студентлары алдында «Россия Федерациясе Конституциясе - хокукый дәүләт үсешенең мөһим этабы»  темасына лекция укыды. 

2013 елның 18 октябрендә Татарстан Республикасы Конституция суды судьясы А.Р. Шакараев һәм Татарстан Республикасы Конституция суды судьясы А.А. Хамматова Казан шәһәренең Мәскәү районындагы 64 нче мәктәп-гимназиянең 11 сыйныф укучылары белән очраштылар һәм «Россия гражданы тормышында Россия Федерациясе  Конституциясе»  темасына лекция-презентация белән чыгыш ясадылар. 

2013 елның 26 октябрендә  Татарстан Республикасы Конституция суды аппараты җитәкчесе, Татарстан Республикасы Конституция судының отставкадагы судьясы А.Л. Васин Ульяновск дәүләт университетында жюри рәисе буларак (модель конституция суды рәисе) «Суд дебатлары: Россия Федерациясе Конституция суды моделе» Бөтенроссия студентлар конкурсында катнашты. 

2013 елның 1 ноябрендә Татарстан Республикасы Конституция суды каршында фәнни-консультатив советның «Татарстан Республикасында дәүләт хакимияте органнары эшчәнлегендә Россия Федерациясе Конституциясен куллану» темасына чираттагы утырыш булды. Әлеге тема буенча утырыш үткәрү Татарстан Республикасы Конституция судының Россия Федерациясе  Конституциясен кабул итүнең 20 еллыгын бәйрәм итүгә әзерләү һәм аны үткәрү чараларында катнашу кысаларында планлаштырылган иде. «Татарстан Республикасында дәүләт хакимияте органнары эшчәнлегендә Россия Федерациясе  Конституциясен куллану» дигән темага Татарстан Республикасы Конституция суды Рәисе В.Н. Демидов һәм Татарстан Республикасы Прокуроры И.С. Нәфыйков билгеләнгән тема буенча чыгыш ясадылар. Игълан ителгән тема буенча фикер алышуда шулай ук Татарстан Республикасы буенча Баш федераль инспектор                                 Р.Җ. Тимерҗанов катнашты.  Татарстан Республикасы Конституция суды  белән Марий-Эль Конституция суды арасында хезмәттәшлек турындагы килешүне гамәлгә ашыру кысаларында Татарстан Республикасы Конституция судының фәнни-консультатив советы утырышында Марий-Эл Республикасы Конституция суды Рәисе А.М. Баранов катнашты. Әлеге чарада шулай ук Татарстан Республикасы Конституция суды судьяларының гамәлдәге составы, Татарстан Республикасы Конституция судының отставкадагы судьялары, дәүләт хакимиятенең суд һәм башка органнары вәкилләре,  фәнни җәмәгатьчелек вәкилләре катнашты. 

Татарстан Республикасы Конституция суды каршындагы Фәнни-консультатив совет Татарстан Республикасында дәүләт хакимияте органнары арасында хокукый өлкәдә гомуми алымнар эшләүгә этәргеч бирүче конструктив эшчәнлек рәвешләренең берсе булып тора. Татарстан Республикасы Конституция суды каршындагы Фәнни-консультатив советның эш барышында утырышта катнашучылар әлеге тема буенча «түгәрәк өстәл»  режимында  фикер алыштылар. 

2013 елның 7 ноябрендә Татарстан Республикасы Конституция суды  судьясы Ф.Н. Баһаутдинов Икътисад, идарә һәм хокук институтының (Казан шәһәре) юридик факультетының  читтән торып укучы 5 курс студентларына Россия Федерациясе Конституциясенең 20 еллыгына багышланган лекция укыды.  

2013 елның 12 ноябрендә Татарстан Республикасы Дәүләт Советы  Рәисе Ф.Х. Мөхәммәтшин рәислегендә  Татарстан Республикасында Россия Федерациясе Конституциясен кабул итүнең 20 еллыгын бәйрәм итүгә әзерлек һәм аны үткәрү буенча оештыру комитеты утырышы булды, анда оештыру комитеты рәисе урынбасары, Татарстан Республикасы Конституция суды Рәисе В.Н. Демидов катнашты. 

Россия Федерациясе  Конституция Суды Рәисе В.Д. Зорькин чакыруы буенча 2013 елның 14-15 ноябрендә Татарстан Республикасы Конституция суды Рәисе В.Н. Демидов Россия Федерациясе  Конституциясенең 20 еллыгы уңаеннан Россия Федерациясе Конституция Судында үткәрелгән «Заманча конституционализм: бурычлар һәм перспективалар» темасына халыкара фәнни-гамәли конференциядә катнашты, «Россия Федерациясе  субъектлары конституция (устав) судлары эшчәнлегендә хокукый дәүләтнең  конституциячел принцибын гамәлгә ашыру» доклады белән чыгыш ясады. 

Конференция барышында заманча конституционализм доктринасы мәсьәләләре, хәзерге дөньяда конституционализм практикасының гомуми тенденцияләре һәм үзенчәлекләре, шул исәптән җәмгыять һәм дәүләт алдында торган бурычларны хәл итүдә Конституциянең һәм конституционализмның роле, заманча конституционализм системасында  Конституцияне судта яклау механизмнарының  роле, шулай ук дәүләтебезнең хокукый системасында тотрыклылык һәм нисбәтлелекне ныгытуда Россия Федерациясе Конституциясенең әһәмияте  мәсьәләләре тикшерелде. 

2013 елның 14-15 ноябрендә Татарстан Республикасы Конституция судында Казан (Идел буе) федераль университеты юридик факультетының 1 курс студентлары һәм Казан (Идел буе) федераль университетының икътисад һәм финанс институтының 1 курс студентлары булып, алар алдында Татарстан Республикасы Конституция суды судьясы Л.В. Кузьмина һәм Татарстан Республикасы Конституция суды аппараты җитәкчесе А.Л. Васин Россия Федерациясе  Конституциясен гамәлгә ашыру мәсьәләләре буенча лекция белән чыгыш ясады. 

2013 елның 15 ноябрендә  Татарстан Республикасы Конституция суды судьясы Л.В. Кузьмина Казан (Идел буе) федераль университетының икътисад һәм финанс институтының 1 курс студентлары алдында әлеге югары уку йорты бинасында Россия Федерациясе  Конституциясенең 20 еллыгына багышланган лекция укыды. 

2013 елның 26 ноябрендә Татарстан Республикасы Конституция суды судьясы Ф.Н. Баһаутдинов Социаль белем бирү академиясе юридик факультетының читтән торып укучы 3 курс студентлары алдында «Россия Конституциясенең 20 еллыгы һәм Татарстан Республикасы Конституция суды  эшчәнлеге»  темасына чыгыш ясады. 

2013 елның 28-29 ноябрендә  Татарстан Республикасы Конституция суды  Рәисе В.Н. Демидов  Татарстан Республикасы Конституция суды Рәисе урынбасары Р.Г. Сәхиева белән бергә Россия Федерациясендә  Конрад Аденауэр исемендәге фонд ярдәме белән Татарстан Республикасында Кеше хокуклары буенча вәкаләтле вәкил тарафыннан оештырылган «Дөньяда, Россиядә һәм Татарстанда  кеше хокуклары һәм ирекләре, аларны гамәлгә ашыруның нәтиҗәле механизмнары» дигән халыкара фәнни-гамәли конференциядә катнаштылар. Конференция барышында В.Н. Демидов «Кеше һәм граждан хокукларын һәм ирекләрен яклауның дәүләт механизмында Татарстан Республикасы Конституция суды» дигән темага доклад белән чыгыш ясады. 

2013 елның 5 декабрендә Татарстан Республикасы Конституция суды Рәисе урынбасары Р.Г. Сәхиева, Татарстан Республикасы Конституция суды  судьялары А.А. Хамматова, А.Р. Шакараев Татарстан Республикасы Дәүләт Советында «Россия федерализмының конституциячел нигезләре: хәзерге халәт һәм перспективалар»  темасына  «түгәрәк өстәл»  эшендә катнаштылар. 

2013 елның 6 декабрендә Татарстан Республикасы Конституция суды судьялары А.А. Хамматова һәм А.Р. Шакараев Татарстан Республикасы Юстиция министрлыгында Россия юристлар ассоциациясенең  Татарстан төбәк бүлеге каршындагы яшь юристлар советы инициативасы белән «Россия Конституциясе – илнең Төп Законы» темасына Татарстан Республикасы гомуми белем бирү оешмалары укучылары арасында узган конкурсның жюри эшендә катнаштылар. 

2013 елның 6 декабрендә Татарстан Республикасы Конституция суды  аппараты җитәкчесе А.Л. Васин  Казан (Идел буе) федераль университеты, «Татарстан Республикасы студентлар лигасы»  төбәк яшьләр иҗтимагый оешмасы, Татарстан Республикасы буенча Россия Федерациясе Конституциясен кабул итүнең 20 еллыгы уңаеннан Россия Федерациясе Юстиция министрлыгы идарәсе тарафыннан үткәрелгән Татарстан Республикасында «Хокук. Бар» дигән хокукый белем атнасының рәсми чараларында катнашып, проектта катнашучыларга сәламләү сүзе белән чыкты. 

2013 елның 10 декабрендә Татарстан Республикасы Конституция суды Рәисе В.Н. Демидов Татарстан Республикасы Иҗтимагый палатасы тарафыннан оештырылган «Региональ законнарда Төп Закон нигезләмәләрен гамәлгә ашыруда дәүләтнең Төп Законы роле турында» дигән темага «түгәрәк өстәл» эшендә катнашты, анда ул «Татарстан Республикасы конституциячел суд эшчәнлеге практикасында Россия Федерациясе Конституциясен куллану»  дигән темага доклад ясады. 

2013 елның 10 декабрендә Татарстан Республикасы Конституция суды  Рәисе урынбасары Р.Г. Сәхиева Россия Федерациясе Юстиция министрлыгының Россия хокук академиясе  Казан юридик институтының (филиал)  көндезге бүлектә укучы 2 курс студентлары белән очрашты.  Очрашу «Россия Федерациясе Конституциясенең 20 еллыгына  20 сорау һәм 20 җавап»  темасына багышланган иде. 

2013 елның 10 декабрендә  Татарстан Республикасы Конституция суды аппараты җитәкчесе А.Л. Васин Татарстан Республикасы Дәүләт Советы  каршындагы Яшьләр иҗтимагый палатасы әгъзалары һәм яшьләр иҗтимагый оешмалары активы өчен республика мәктәп-семинар эшендә катнашып,  «Россия Федерациясе Конституциясен гамәлгә ашыру һәм Татарстан Республикасы Конституция суды  эшчәнлегендә гражданнарның хокукларын яклау турында» дигән доклад белән чыгыш ясады. 

2013 елның 12 декабрендә Татарстан Республикасы Конституция суды  Рәисе В.Н. Демидов Татарстан Республикасы Конституция суды судьясы Л.В. Кузьмина һәм суд аппараты җитәкчесе А.Л. Васин белән берлектә Россия Федерациясе Конституциясе судында Россия Федерациясе  Президентының вәкаләтле вәкиле, Россия Федерациясе Конституциясенең 20 еллыгын бәйрәм итүгә әзерлек буенча оештыру комитетының җаваплы секретаре М.В. Кротов чакыруы буенча  Мәскәү шәһәрендә Дәүләт  Кремль сараенда Россия Федерациясе Конституциясенең 20 еллыгына багышланган тантаналы чараларда катнаштылар. 

Татарстан Республикасы Конституция

судының башка эшчәнлеге
Татарстан Республикасы Конституция суды Татарстан Республикасы дәүләт граждан хезмәте турындагы законнарны гамәлгә ашыруга бәйле чаралар үткәрә. Татарстан Республикасы дәүләт граждан хезмәткәрләренең хезмәт таләпләрен үтәү һәм мәнфәгатьләр конфликтын җайга салу, Татарстан Республикасы Конституция суды судьяларының һәм Татарстан Республикасы Конституция суды аппараты дәүләт хезмәткәрләренең эш стажын исәпләү, Татарстан Республикасы Конституция судының отставкадагы судьяларына гомер буе еллык тәэмин итүне билгеләү һәм эштән киткәндә пособие түләү турындагы гаризаларны карау,  эвакуация һәм аттестация комиссияләре утырышлары даими нигездә үткәрелеп тора, суд аппаратының вәкаләтле хезмәткәрләре Татарстан Республикасы Конституция суды эвакуация комиссиясенең Лаеш шәһәрендә үткән күчмә утырышында  катнаштылар.

Татарстан Республикасы Конституция суды судьяларының тулы составы һәм аппарат хезмәткәрләренең күпчелеге «Россия юристлары ассоциациясе» иҗтимагый оешмасының Татарстан төбәк бүлеге әгъзалары булып торалар. Узган 2013 ел дәвамында Татарстан Республикасы Конституция суды судьялары һәм аппарат хезмәткәрләре тарафыннан халыкны кабул итү, аларга «Россия  юристлары ассоциациясе»  иҗтимагый оешмасы эшчәнлеге кысаларында түләүсез юридик консультатив ярдәм рәвешендә ярдәм күрсәтелде, Россия Федерациясе Президентының Татарстан Республикасындагы иҗтимагый кабул итү бүлмәсе һәм «Бердәм Россия»  партиясе рәисенең иҗтимагый кабул итү бүлмәсе үзара эш итте. 
2013 елда Татарстан Республикасы Конституция судының рәсми интернет-сайты үзгәреш кичерде, ә сайтның баш менюсына «Түләүсез юридик ярдәм күрсәтү» дигән рубрика кертелде.  
«Россия юристлары ассоциациясе» эшчәнлегендә катнашу һәм  республиканың юридик югары уку йортлары белән эшлекле хезмәттәшлек тәртибендә Татарстан Республикасы Конституция суды аппараты җитәкчесе А.Л. Васин 2013 елның октябрендә Казан (Идел буе) федераль университетында булган «Түләүсез юридик ярдәм: юридик клиникаларның хезмәттәшлеге, НКО һәм түләүсез юридик ярдәмнең дәүләти һәм дәүләти булмаган системасында катнашучылар» халыкара түгәрәк өстәлендә катнашты һәм «Халыкка түләүсез юридик ярдәм күрсәтү мәсьәләләрендә  Татарстан Республикасы Конституция судының дәүләт хакимияте органнары һәм гражданлык җәмгыяте институтлары белән үзара эшчәнлеге»  темасына доклад белән чыгыш ясады. Шулай ук Россия Федерациясе Юстиция министрлыгының Россия хокук академиясенең филиалы – Казан юридик институты базасында Татарстан Республикасы адвокатлары алдында  конституциячел суд эшчәнлеге турында  лекцияләр уздырды.

2013 елның 17 июнендә «Россия юристлары ассоциациясе»  Бөтенроссия иҗтимагый оешмасының Татарстан төбәк бүлеге советының хисап-сайлау конференциясендә Татарстан Республикасы Конституция судының аппарат җитәкчесе А.Л. Васин «Россия юристлары ассоциациясе»  Бөтенроссия иҗтимагый оешмасының Татарстан төбәк бүлеге советы әгъзасы итеп сайланды.  

2013 елда Татарстан Республикасы буенча Баш федераль инспектор һәм Татарстан Республикасы Конституция суды арасында гражданнарга квалифицияле юридик  ярдәм күрсәтү буенча үзара эшчәнлек практикасы дәвам итте. Татарстан Республикасы Конституция судының аппарат хезмәткәрләре тарафыннан Россия Федерациясе Президентының Татарстан Республикасындагы иҗтимагый кабул итү  бүлмәсе кысаларында айның һәр соңгы пәнҗешәмбесендә халык вәкилләре кабул ителде, нәтиҗәдә, 40 тан артык гражданга хокукый консультация күрсәтелде. 
Татарстан Республикасы Конституция судының аппарат хезмәткәрләре расланган график нигезендә (2013 елның  22 марты, 21 июне, 20 сентябре, 20 декабре) «Россия юристлары ассоциациясе» иҗтимагый оешмасы эшчәнлеге кысаларында Россия Федерациясе Президентының Татарстан Республикасындагы иҗтимагый кабул итү бүлмәсендә һәм «Бердәм Россия»  партиясе рәисенең иҗтимагый кабул итү бүлмәсендә  гражданнарны кабул итүдә һәм түләүсез юридик ярдәм күрсәтүдә катнаштылар. Юридик консультация электрон мәгълүмати-хокукый белешмәләр базасыннан файдаланмыйча, «Россия юристлары ассоциациясе» иҗтимагый оешмасы тарафыннан билгеләнгән рәвештә гражданнарны кабул итү карточкаларын тутырып башкарылды. Бу көннәрдә аппарат хезмәткәрләре 70 тән артык кешегә киңәш бирделәр. 
Татарстан Республикасы Конституция суды һәм «Татарстан Республикасы студентлар лигасы» яшьләр төбәк иҗтимагый оешмасы арасында үзара хезмәттәшлек итү турында  2013 елның 18 гыйнварындагы шартнамә нигезендә, шәһәрнең юридик клиникалары базасында гражданнарга консультатив ярдәм күрсәтеп, халык белән өстәмә эшләү мөмкинлеге барлыкка килде. Мәсәлән, «ТИСБИ»  идарә университеты, Россия  Федерациясе Юстиция министрлыгының  Россия хокук академиясе Казан юридик институты (филиал) һәм «Россия хокук академиясе»  Казан филиалы студентлары юридик клиникалары базасында аппарат хезмәткәрләре юридик ярдәм күрсәтү максатында берничә дистә гражданны кабул иттеләр.  
Күп еллар дәвамында Татарстан Республикасы Конституция суды югары уку йортларының юридик факультетларында укучы студентлар белән дәресләр үткәрүгә һәм үсеп килүче буынга хокукый тәрбия бирүгә зур әһәмият бирә. Судьялар һәм суд аппараты хезмәткәрләре төрле уку йортларының укучылары белән даими рәвештә очрашулар үткәрәләр, анда тулаем конституциячел суд эшчәнлегенә багышланган, шулай ук Татарстан Республикасы Конституция суды эшенә турыдан-туры бәйле мәсьәләләр турында фикер алышалар. Узган чорда Россия Федерациясе Юстиция министрлыгының Россия хокук академиясе Казан юридик институты (филиал) һәм «ТИСБИ»  идарә университеты»  уку йорты  студентлары белән дәресләр үткәрелде. 2013 елның апрелендә Татарстан Республикасы Конституция судында Татарстан Республикасы Конституция суды Рәисе урынбасары  Р.Г. Сәхиева  Россия  Федерациясе Юстиция министрлыгының  Россия хокук академиясе Казан юридик институты (филиал) студентлары белән очрашты, Казан (Идел буе) федераль университетында  түгәрәк өстәл кысаларында Татарстан Республикасы Конституция суды судьялары А.А. Хамматова һәм А.Р. Шакараев Казан (Идел буе) федераль университеты  юридик факультетының студентлар фәнни җәмгыяте әгъзалары белән очраштылар. 2013 елның декабрендә   «Россия хокук академиясе»  Казан филиалында «Кулланучылар хокукларын яклау: хәзерге вакыт һәм камилләштерү перспективалары» темасына түгәрәк өстәл булды, анда Татарстан Республикасы Конституция суды судьясы Ф.Н. Баһаутдинов «Татарстан Республикасы Конституция суды  практикасында кулланучылар хокукларын яклау» темасына  чыгыш ясады, ә Конституция суды  судьялары  А.Р. Шакараев һәм А.А. Хамматова хокук буенча Бөтенроссия олимпиадасына укучыларны әзерләү буенча республика җыеннарында катнашкан укучылар белән очраштылар, «Россия Федерациясе суд системасы һәм  конституцион суд эшчәнлеге роле « темасына лекция-презентация белән чыгыш ясадылар.  

2013 елның 5 декабрендә судның аппарат җитәкчесе А.Л. Васин Татарстан Республикасы прокуратурасы һәм Казан (Идел буе) федераль университеты оештырган «Хезмәт законнарын белүчеләр»  III Республика конкурсын оештыру комитетының һәм эксперт советының уртак утырышында катнашты.  
Студентларның производство һәм диплом алды практикасын уздырганда хезмәттәшлекне оештыру максатларында Татарстан Республикасы Конституция суды белән Россия суд эшчәнлеге академиясенең Казан филиалы арасында академия студентларының практикасын Татарстан Республикасы Конституция судында уздыру турында килешү төзелде, шуның нигезендә әлеге югары уку йортының студентлары диплом алды практикасы узу өчен Конституция судына юлланды. Моннан тыш, Татарстан Республикасы Конституция суды Казан (Идел буе) федераль университетының юридик факультеты студентларына судта уку-производство һәм диплом алды практикасы узу мөмкинлеге тудырды. 

Татарстан Республикасы Конституция суды хезмәткәрләре ел дәвамында Татарстан Республикасында дәүләт хакимияте органнары һәм суд берләшмәләре арасында үткәрелә торган спорт ярышларында катнаштылар  һәм «Агач утырту көне» республика табигатьне саклау программасын гамәлгә ашыру максатларында судьялар һәм аппарат хезмәткәрләре яз һәм җәй көннәрендә Казан шәһәрендә агач утыртуда актив катнаштылар. 
Татарстан Республикасы Конституция судының

хәйрия чараларында катнашуы
Татарстан Республикасы Конституция суды хәйрия чараларында катнаша. 

Татарстан Республикасы Конституция суды судьялары һәм аппарат хезмәткәрләре инвалидларның «Вера» иҗтимагый оешмасы тарафыннан оештырыла торган «УЙЛАН, АҢЛА, ЯКЛА» хәйрия лотереясында күп тапкыр катнаштылар. 

Татарстан Республикасы Конституция суды Татарстан Республикасының Спас районындагы балалар һәм яшүсмерләр өчен «Акчарлак» («Чайка» ) социаль приютына шефлык күрсәтүен дәвам итә. Ел дәвамында Татарстан Республикасы Конституция суды судьялары һәм аппарат хезмәткәрләре приютка даими рәвештә барып балалар белән очраштылар, аларга бүләкләр тапшырдылар, шулай ук массакүләм мәдәни чараларда катнаштыру максатында балаларны Казанга алып килүләрне оештырдылар. Татарстан Республикасы Конституция суды судьялары һәм аппарат хезмәткәрләренең финанс һәм оештыру ярдәме белән приют территориясендә балалар уен мәйданчыгы төзелде, ноутбук, телевизор өчен стеллаж, чәчәк үсентеләре һәм картиналар сатып алынды, шулай ук 4 компьютер, китаплар, бүлмә гөлләре, уенчыклар, көнкүреш техникасы предметлары һәм кием-салым  тапшырылды. 
Татарстан Республикасы Конституция суды судьялары һәм хезмәткәрләре Ерак көнчыгышта су басудан зыян күргәннәргә ярдәмгә «Ак Барс Созидание» хәйрия фонды исәп-хисап счетына, шулай ук ишетмәүче һәм начар ишетүче балаларга ярдәмгә «Балачак шатлыгы» хәйрия фонды исәп-хисап счетына акча күчерделәр. Татарстан Республикасы Конституция суды Рәисе һәм судьялары 2013 елның 27 сентябрендә  КСК «УНИКС»ка «Балачак шатлыгы» хәйрия фонды тарафыннан үткәрелгән хәйрия концертына билетлар сатып алдылар, билетлар сатудан җыелган акчалар Татарстан Республикасы Тәтеш районы Бессоново авылында ДЦП диагнозлы балалар өчен реабилитация үзәге бинасын ремонтлау фонды проектын финанслауга тотылачак. 
Татарстан Республикасы Конституция судының компьютер паркын яңартуга бәйле рәвештә кулланылышта булган компьютерларның төп өлеше түләүсез нигездә Казан шәһәренең «РКБ-2» дәүләт автоном сәламәтлек саклау учреждениесенә хастаханә табиблары һәм медицина персоналы файдалануына тапшырылды.
